
COVID-19 Nagaland: Taneptsi angur
97.98 kiimogo; Nisung 2 dang anepalur

Kohima, March 19 (TYO):
Nagaland nung nisung 12,225
dak COVID-19 putetba nungi
taneptsi angur 97.98% kimogo.

"Tanl nisung shinga dak-a
COVID-19 aliba meputet.
Kohima nung nisung 5 taneptsi
angu' ta Health & Family Welfare
Minister, S Pangnyu Phom-i ashi.

Tani agi anogo trokbuba
atongtepa Nagaland nung nisung
ka dak danga COVID-19 aliba
meputet stiiogo. Nisung 12,225
rongnungi parnok 11,978
taneptsii nguogo. Tang nisung
ana dang anepaludar, ta paisa
metetdaktsu.

"Nagaland nung COVID-19
nungi taneptsii angur 97.98%
kiimogo," ta Health & Family

Welfare Director, Dr Denis
Hangsing-ia ashi.

Nisung 91 asiiba nungi nisung
10 bo tanga timtem ajanga asu
aser nisung 154 tanga state temi
0go, ta paisa shisem.

Tang anepalurtemji Kohima
aser Mokokchung nung nisung
kaka lir. Mokokchung nung
alisang dak shirangba yimya tera
lir, ta Dr Hangsing-isa
metetdaktsu.

Nagaland nung COVID-19
alitsi akok ta temolung melemi
bilemba sample 1,34,721
tendangogo. RT-PCR ajanga
sample 75,321, TrueNat ajanga
37,487 aser Rapid Antigen Test
ajanga 21,913 tendang, ta paisa
ashi.

51-Noksen A/C by-election atema renemer

Kohima, March 19 (TYO): April
17,2021 nii 51-Noksen Assembly
Constituency nung by-election
atema maparen inyaker.

Hokolbarnii Nagaland Chief
Electoral Officer Abhijit Sinha-i
political party tem, Tuensang
district ketdangstrtem aser media
nisungtem den senden ka menogo.

Iba mapang pai Model Code
of Conduct, Paid News, Media
Certification aser Monitoring
Committee indang osangtem
lemsatep.

March 23, 2021 nungi
nomination maparen tenzuktsi
aser ibaji March 30 tashi astits,
ta tanii Nagaland CEO Abhijit-i
ashi.

51-Noksen Assembly
Constituency nung vote enoktsur
11,819 lir aser parnok rongnung
general voters 11,788 aser service
electors 31 lir, ta paisa ashi.

Iba constituency nung polling
station ajak agi 23 lir aser vote
enoktsur timtibaji (953) Yangpi
Polling Station-2 aser tajemtibaji
(113) Yukumsang Compound
Polling Station-19 lir, ta Nagaland
CEO-isa metetdaktsu.

Polling mapa ketdangsutsi
atema polling officers 69 den
presiding officers, additional
polling officers aser grade IV
metsiur asemsem (23) mapa
lemzUktsutsu aser nisung 69
reserve nung atatsu, ta paisa ashi.

October 12, 2020 ni
Environment, Forest & Climate
Change and Justice & Law Minister,
C M Chang asiiba ajanga 51-
Noksen Assembly Constituency
menden taziing akim.

Asir CM Chang ji Naga
Hospital Authority Kohima nung
COVID-19 atema anepalua
amongdang ast.

RamMandiryanglutsiiatemaNEstate temisenalkaagiitstiogo

Imphal, March 19 (Agencies):
Ayodhya nung Ram Temple
yanglutsu atema Northeast state
tem nungi sen timtiba agutstbaji
Arunachal Pradesh lir. Parnoki Rs
4.5 crore tenla agitstiogo.

March 6, 2021 nii alima nung
sen bendenba mapa tulutiba
inyakdang Arunachal silen
Manipur-i Rs 2 crore agtsi, ta
Shri Ram Janmbhoomi Teerth
Kshetra Trust-i osang
metetdaktsu.

Northeast nungi Mizoram-i Rs
21 lakh, Nagaland-i Rs 28 lakh
aser Meghalaya-i Rs 85 lakh
tenlaogo, ta parnokisa ashi.

Assam nung assembly election

agitsii atema model code of
conduct oziuing agija lir aser iba
jagi parnoki iba mapa nung shilem
magitet, ta Shri Ram Janmbhoomi
Teerth  Kshetra  Trust-isa
metetdakts.

March 2020 nungi Shri Ram
Janmabhoomi Teerth Kshetra
Trust-i Ram Temple indang mapa
tenzika liast aser yakiim August
ita Prime Minister Narendra Modli-
i Ayodhya nung iba tekilem ki
yanglutsi atema lung aziingtsu.

Ram Mandir yanglutsi atema
anogo 45 tashi linik ajungalen
Ram Temple Nidhi Samarpan
campaign inyakdang Rs 2,100
crore jungniia bendentetogo.

ANCSU-i HigherEducation dept. aser sorkar dang pelar

Dimapur, March 19 (TYO):
Department of Higher Education
aser state sorkari Assistant
Professors mapa pungu (5)
NPSC dangi yokba atema pelar

ta All Nagaland College Students'
Union (ANCSU)-i  tani
metetdaktstiogo.

Department-i March 18,
2021 n Higher Education kiilbok
Assistant Professor mapa 5
NPSC dangi yokogo. ANCSU-i
March 15, 2021 niu mapang

latettstiba tashi angaa iba mapa
inyakba atema pelar, ta General
Secretary Imnameren N Jamir

aser Education Secretary
Keneitsituo Kense nati sangdong
ka nung ashi.

Nagaland nung scholarship
scheme ajak atema nodal cell ka
tenteta mapa inyaktst akhangba
ama state sorkari ita ka tslingda
iba mapa inyaktsi nenshia
metetdaktsur, ta ANCSU
ketdangpurtemisa metetdaktsu.

Mar 31, 2021 tashi nung RIIN mapa tenziiktsula: JCPI

March 19, 2021 nti Dimapur nung Joint Committee on Prevention of lllegal Immigrants (JCPI)-i
RIIN aser ILP atema lokti sentong ayonga agidang tangokba noksa ka angur.

Kohima/Dimapur, March 19
(TYO): Joint Committee on
Prevention of Illegal Immigrants
(JCPI)-i Nagaland sorkar dang
March 31 tashi nung RIIN
maparen inyaktsi atema oziing
yanglutsii mapang latettstiogo.
Banuo Jamir-i  aniba
Commission ajanga Register of

Indigenous Inhabitants of
Nagaland (RIIN) mapa kiima
meinyakba tejashi sayua

Hokolbarni JCPI-i Kohima aser
Dimapur nung lokti sentong
ayonga agiogo.

Tani parnoki state sorkar nem
"Demand for immediate
implementation of RIIN exercise
through an ordinance" ta ser
sorkar dangi shidi ka ziluogo.

Kohima nung JCPI den kin
hohotem, lisopurtem aser civil
society teloktem State Civil
Secretariat kima nung adenshi
aser Principal Secretary ket nung
Chief Minister dangi shidi ztiluba
agutsa.

JCPI-i state sorkar dang
niibortemi aginiiba ama iba mapa
memenui inyakang ta shidi nung
shiogo.

Iba shidi nung JCPI convenor
Atomi Sumi aser secretary Tia
Longchar na den Nagaland Tribes
Council (NTC) aser Pochury,
Lotha, Konyak, Sangtam,
Chakhesang, Yimchunger, Sumi,
Zeliang kintem nungi teshimtet
nibotem den Kohima District
Gaon Burahs Association-i sign
stia lir.

"Asen sobaliba, maitsi aser
rongsenkettsiing tangar dang
nungi kiimzlika ayutsi atema ILP
aser tanga oziingtem benoka
inyaktsiibaji kanga tongtipang lir.
State sorkari RIIN atema Banuo
Commission tentetba atema pelar.
State Cabinet-i RIIN mapa kima
inyaktsii atema iba report
metongshiba sulen agizikogo ta
onoki angaziikogo. RIIN ya

Indigenous Inhabitants' master list
ka ayutsi aser kiilen taila
indigenous inhabitant's certificates
(11C) noktangtsii atema lir" ta
JCPI-isa shidi nung shia lir.

"Iba maparen tembangba
stilen chichiba lisopurtemi
kulikaket balaka den Unique ID ka
angutsld. Master list renemba
sulen, Inhabitants of Nagaland
tanurtem dak alaka 11C tasen
magutsutsd. Yimtsiing, ward aser
district ketdangstrtem dang nungi
kuli meshiba silen ang RIIN
database nung teniing tasentem
ziluokts™ ta parnokisa ashi.

1963 kim Nagaland state
anguba silen RIIN ya maparen
tulutiba inyakba asttsu, ta JCPI-
isa metetdaktsiiogo.

RIIN renemba aser oziing tapet
kar yangluba ajanga sendaka alirtem
ajak kiimziika ayutsii ta imlar. RIIN
melira lisopur ta asiiba temeten teti
atema samats( aser pei lima nung
lisopurtemji tangar kibok alitsiisa
akimts, ta parnokisa shidi nung
metetdaktstiogo.

"Asenok mekiumdangra,
North East India nung Tripura
stilen tanabuba state ji Nagaland
akimtst ana nung dang lir.
Nagaland indang rongsenkettsiing
ya non-indigenous
shishilembartem ket nung dang lir
aser non-indigenous nisungtemi
politics atema tetuyuba agija
inyaker” ta JCPI-isa shidi nung
ashi.

State of Nagaland Act, 1962
ajanga December 1, 1963 ni
Nagaland nem statehood agitsii.
Iba  mapang 'Indigenous
Inhabitant' ta zlingoktst atema
cut-off date & year December 1,
1963 lateta liasii. Nagaland state
ajungalen BEFR, 1873 mapa
inyaktst atema Liniik Temziingibo
melar saka December 9, 2019
nunga Dimapur nung ILP benok,
ta parnokisa ashi.

Ajisuiaka, Dimapur nung ILP

benokdang 'indigenous inhabitant’
ta asltsu atema base year nung
November 21, 1979 latetba ajanga
aibelen tulu ka inyaksemogo. Iba
ya kodanga magizuktettsu aser
Nagaland state nung Indigenous
Inhabitant ta as(tsu atema cut-off
year ana kodanga malitsula, ta
JCPI-isa metetdaktsu.

JCPl-isa ILP maparen takok
ngua inyaktst atema digitalized
Infrastructure mechanism ka
niingdaker aser Home department
kibok standard operating
procedures den 24 X 7 monitoring
cell ka alitsila ta metetdaktstiogo.

JCPI-i Nagaland state sorkar
dang Commission indang report
atema mapa tenzuktsii aser March
31, 2021 matongdangsa oziing ka
yanglua RIIN mapa tenziiktsi
takhangba aguits.

Iba meinyakra public-i aginiiba
matalok tashi oziingi melaba ama
lungkak aitba sentong balala agitsi
ta parnokisa sorkar dang
kiimdangtsu olen ka shisemogo.

Tanu Kohima nung agiba
sentong nung JCPI ziingsemtem
Theja Therie aser Z Lohe, Sumi
Hoho Kohima vice president
Vixepu Swu aser Kohima District
GB Association president Vineipra
Pieny( nungertemi o jembi.

Hokolbarnii Dimapur nunga
DC Court lenjem nung kin telok
balala nungi aser Dimapur nung
amenoka aliba civil society
teloktem nungi ziingsemtemi
shilem agi.

Iba mapang JCPI convenor,
Atovi Swu-i 0 jembidang iba mapa
ya state sorkar mesura Naga lintik
atema inyakba sorkartem anema
maasli saka temeten aser
maongkatem mapa kiima inyaktsu
akhangba dang lir ta ashi.

Tanl sentong nung
adenertemi Additional Deputy
Commissioner, Dimapur ajanga
Nagaland chief minister dangi shidi
ka yok.

Kohima nung LSTK indang Complex lapokogo

Dimapur, March 19 (TYO):
March 19, 2021 nu Rural
Development Minister Metsubo
Jamir-i Langpangkong Senso
Telongjem Kohima Complex
lapoktsiiogo.

LSTK Complex ya Kohima
jila kiibok Merhulietsa kiyong
nung lir.

"Aortemaliba ajanga Kohima
tali renloker ama bilemer. Jila
balala nung Aotstr-Aortemi ali
kibur oshi aser libalirotema
angaziktsiila aser asen meyonga
parnok nem kishi lapokja
amshidaktsutst tim" ta tanu

Minister Metsubo Jamir-i o
jembidang ashi.

"Bendang limabo asenoksa
teputepa saka pei limabo asenok
meputep. Reprangdangra kiilen
asenok nem temoatsi tulu moaja
lir saka ano kilenbo asenok
teraksa agi sunga lir. Aor lennir
mali ta jembiba ya asenok tai lir.
Tulurbo balaka mali saka sorkar
mapa inyaker zingdangra
asenoksa timba. Timtemji sorkar
mapa anguba aser imlaba ajanga
lir. Mapa imlaa yarir aser iba
ajanga asen tia raksar. Asenoki
lennir mali ta jembir saka iba tai

nung asenok ajak dena lir" ta
paisa metetdaktsi.

"Asenoki Ao limalen tejak
meyipa reprangtsilla. Asenoki
Mokokchung atema kechi
inyakja lir? Asenoki tangar
limabo renlokdaktsiir saka pei
lima nungbo kecha inyaka
meyutsur. Aor tia ya tangar den
ongdang tuluka itogo aser kiim
ter stilen ang nisung kari tekolak
menden atongtsiisa tanu Aor
jenjang lir" ta Minister Metsubo-
i tebilemdangtsii olen ka
lemsatep.

(Maneni tapak 2 nung...)

17buba Ongpangkong WatstiMungdang lokti senden takok nguakaogo

(Abelen) Ungma Watsu Teleni ken ajanga shilem agiba aser (Achiji)
Dr. Lanurenla noksa nung angur.

Mokokchung, March 19
(TYO): 17 buba Ongpangkong
Watsli Mungdang lokti senden
“Putusen Den Jangyu Medem”
omen nung ajemdaker March
19 nii yangi Mokokchung town
hall nung lirepatsiika mungogo.

Iba sentong nung tongti o
jembir Fazl Ali College nung
tesayur, Wt. Dr. Lanurenla-i
omen nung ajemdaker
jembidang, putusen nung jangyu
medemtsl atemaji tanaben
meyipa bilemdangba, meyipa
angzikshiba aser meyipa
ratetshiba ntingdaker, kechiyong
taoba mapang azlingba aser
angaziikbatemto tanii putu nung
mapeter aser tai aklimer, ta ashi.

Putusen den jangyu
medemtsi atemaji meziingbuba
nung asen nikmen/tera khen
reprangshia bushitsiila aser
lanu putuji nikmen nung
anitettsi merangtsiila. Nikmen

nungji oshioben, wainshin aser
sobaliba kabatemangna
sentakba lir, anungji, lanurtem iba
nungji indaktsutsila, ta ashi.
Putusen nung jangyu
medemtsii atemaji lanurtemiji pei
aintsi tim lenmang nung
indakts(tsi asoshi parnok nem
tokolok shisatsi aintsi lenmang
tapu balala sadema
lapoktsutsila, aser parnoki
takiim nung tensa tia balala
ajurudang telemtetba shitak
agitettst asoshi mulungjang
nungmesoba  lirumedema
indaktsutsula, ta lai metetdaktsu.
Mokokchung Deputy
Commissioner, Limawabang
Jamiri tajungshi o jembidang,
Nagaland nung Mokokchung
district ya azling-zilu metetba
(literacy rate) nung teimtiba lir
saka iba jagi temulung sur melii
India nung aziing-zulu metetba
nung teimtiba  atsits

merangtsiila aser iba atemaji
education tsitsi temulung
agutsitsi tayongzikba ka
agutsu.

Tetsrji linlk yanglurtem lir,
kibong nung tetsur Kkaji
kechisarena nung ketdangsur
tajung ka asitsula, kodang
ketdangsiiba nung jungdir,
kibong ka ajungkettsl aser
yamaji kin ka yangertsu, ta
Mokokchung DC-isa tetslirtem
dak nungi imlaba o ka ashi.

Sentong nung Ongpangkong
Mungdang (OM), Watsl
Mungdang, Ongpangkong
Kaketshir Mungdang (OKM)
nungi meyongertemi tepela o
den tayongziikba o tulu bener
arua mungdangsanger
ayongzuk. Mungdang choir
Alibatsir Telungjem
Mokokchung Town aser
Ungma Watsl Telen nati ken
ajanga shilem tajung agia liasu.

Kohima nung LSTK indang...

(TAPAK 1 NUNGL..)

"Ki tasen yanglua lapokba
atema asenok pelateper saka
ano iba nung tebilemdangtsi ka
dena lir. Tangar tongzuktsiisa
yangertetba ki mesiika asenoki
pei chirnurtema tarutsii nung
lennir akimtsu sua anitettsila.
Asenoki Aor mesiika lidi aser pei
lima aser bendang lima ajak
nung kasa alitsii merangdi” ta
paisa ayongzuk.

Sentong nung ki yangluba
luden Tezilur, Dr. Tali Imsong-
i ashiba agi, "tanii putu nung
loktitentet aikati sarusajia
amonger saka LTSK-i iba

inyakyim melenshitsi niikjidong
nung Complex yanglutsi
telemtetba agi."

Merhlietsa Colony Kohima
nung iba ki yanglutsi atema
January 2019 nung lung aziinga
mapa inyaktsi tenzikba
renemogo. Iba ki ajanga LSTK
atema senotsu bentsir arutsu, ta
paisa ashi.

Urban & Municipal Affairs
Advisor, Dr Nicky Kire-ia o
jembidang "Nagaland nung
temeriktiba jilaji Mokokchung ta
jembir, anungji Kohima ama jila
balala nunga kasa libaliroji

benshitsiila” ta ayongzlk.

Iba sentong nung mendenji
Joint Director IPR Wt. Asangla
Imsong liast, KABA

Pastor O. Sashi Ozukum-i
temoatsi meshia sarasadem,
LSTK Tir A. Pangjung Jamir-i
tesentepertem pelaa agiziik aser
KABA Asso. Pastor A.
Imsutoshi Lemtur-i tembangba
sarasadem.

Sentong nungsa MLA
Amenba Yaden, Upa Lokayukta
Mangyang Lima aser LSTK
Kimen P. Talitemjen Ao IAS
nungertemia o jembi.

Phek Government College-i Field Outreach Bureau, Kohima Bureau of Outreach aser
Communication Ministry of Information and Broadcasting, Government of India den
lungjemer Essay Competition sentong ka "Celebration of India's 75th Years of Independence
: Achievement and Challenges" omen nung ajemdaker March 19, 2021 nl ayongziika lias(.
Iba tetoktepba nung meziing jenjang ya Venulu Tetseo, B.A 2nd Semester aser tanabuba
jenjang Veshenielu Tetseo, B.A 2nd Semester nati ngua liasd.

DCKohima-ivillage council temanentstir

Dimapur, Metsiremi/March
19 (TYO): Government of
Nagaland, Home department
shidi nung agiziika aliba den
bendenloksema aser Nagaland
Village and Tribal Council Rules,
1979 indang Rule 3 nung tashi
aguja aliba amshia aser
Nagaland Village and Tribal
Council Act, 1978 nung shia
aliba ama, aser nuburtem
tejangraba nem akum agija
Kohima district kiibok recognize
stia aliba yimtsiing ajunga indang
Village Council tem anentsiir, ta
Deputy Commissioner, Kohima,
Gregory Thejawelie NCS
ajanga sangdong ka nung
metetdaktsu.

Maneni recognize stia aliba
yimtsiing ajungai tang kimsik
atema pei yimtsing shia nungi
Nagaland Village and Tribal
Council Rules, 1979 aser
Nagaland Village and Tribal
Council Act, 1978 nung aguja
aliba ama tang tamshidak
customary yimya nung Village
Council ziingsemtem shimtstila,
ta sangdong ajanga ashi.

Iba Act kibok tentetba
Village Council yagi Nagaland
sorkari manentst tashi kiim
pongu maneni inyaktsi. Village
Council zingsem shimba
maparen ajunga ya March 31,
2021 tashinung tembangtsiila, ta
ashi.

Tulinung ABAM Social Concern sensitization sentong ag

Dimapur, Metstremi/March
19 (TYO): ABAM Social
Concern sensitization sentong
Tuli Town Baptist Arogo nung
March 19, 2021 ni takok ngua
agiogo. Iba sentong nung Tuli
Town klbok aliba Arogo asem;
Aitlenden Baptist Arogo, Tuli
Lenden Baptist Arogo aser Tuli
Town Baptist Arogo den Tuli
Town All ward union, Tuli Watsu
unit aser Tuli Ao Students’
Union dena agia liasu.

Ajak agi iba sentong nung
lenirtem 70 shi arua dena liasu.
Iba sentongya 2020 nungi
tenzika agia arur. Iba sentong
nung tand asen lokti
tebilemtsutem koda anebalua
alima nung tesunep adoka nibur
sadok-sadoka tiptema alitsil ta
asliba niikjidong nung agir.

Tebilemtsti aika nungi
tongtipangsa; Yi tongpang,
Clean election aser temziing
anema sentem keta

apushitepba ajanga nlbur
timtemba koda samatsitsu ta
jembiba mapang tani item
tebilemts kanga sashia aor
asunung, joko tekaraba nung
lokti ajaki temolung aglja
lungjema inyaktsila, ta iba
sentong nung jembia liasu.

Lokti sensaksem agiba
mapang, joko election yakta
arutsli astinung, yi amshiba aser
sen amshiba nokdangtettsi
asoshi aruya-a aliba April nung
tant adener lokti ajak senden ka
ka-a sentong tajung
asameyangtsl ajaki molunga
lemtet.

Temelenshi adoktsu
tejangraba nung lokti telen ajaki
shilem agidang Tsuingremer
tashi ajak nem aguja tasu ita
tongpang raring, ta ABAM
sarasadem ayur, ta Rev. Dr.
Mar Atsongchanger, Executive
Secretary ajanga sangdong ka
nung lemsatep.

2-Lane Kohima-Jessami lenmang
nung terenlok tasenangur: DC Kohima

Dimapur, Metsiremi/March
19 (TYO): Kohima - Jessami
2-Lane Road project indang
RoW nung terenlok mapa tasen
inyakba osang lir, ta Deputy
Commissioner Kohima,
Gregory Thejawelie NCS
ajanga sangdong ka nung
metetdaktsu.

Iba dak sendakba nung
Deputy Commissioner-i ashiba
agi, inyaktst aliba RowW nung
kecha tensa nunga iba ama
inyaksangshi memelatsu aser
kasaji ali kiburi inyaktsi asoshi
Village Council temi osang
sangoktsitsilla, ta sangdong
ajangasa ashi.

|LPaser RIINtekeratiba nung mapa kuma inyaktstila; NIPF

Dimapur, Metstremi/March
19 (TYO): Commission
ajanga osang aguUjaka
Nagaland tesem ajunga nung
Inner Line Pass/Permit (ILPI)
aser Registration of Indigenous
Inhabitants of Nagaland (RIIN)
mapa kuma inyaktsii menuba
asoshi mepelar, ta Nagaland
Indigenous People's Forum
(NIPF) ajanga sangdong ka
nung ashi.

District headquarter balala
nung March 19, 2021 ni rally
agiba ajanga Nagaland nung

lisopuri pei tarutsii asoshi stioki
ia bilemba sayur, kechiaser
mapang kobi melie Assam,
Tripura aser Sikkim state ama
Nagaland nung lisopur masiiba
aser illegal immigrants temi
astingtsu, ta NIPF ajanga ashi.

Anungji JCPI aser kin
balala hoho temi Nagaland
Chief  Minister  dangi
Memorandum zuluba ama
sorkari nlbur ola tejangja
angashitsi aser atslingzika
maotsu mepishir, ta parnokisa
ashi.

Jalukbari constituency nungi BJP candidate Himanta Biswa Sarma-i nhomination papers
magutsidang Union Minister for Agriculture and Farmers Welfare Narendra Singh Tomar
(abelen), Assam Chief Minister Sarbanada Sonowal aser Manipur Chief Minister N. Biren
Singh nunger den kilemi agiba noksa ka angur. (Guwahati, March 19)

Himanta Sarma dentokteper candidate LLlir

Guwahati, March 19
(Agencies):  Hokolbarni
Himanta Biswa Sarma-i

Jalukbari Constituency nungi
tokteptsi atema nomination
papers agutslogo.

Tanl nomination papers
magutsudang Minister Sarma-i
roadshow ka ayonga agi aser
iba sentong nung Assam chief
minister Sarbananda Sonowal,
Manipur chief minister N Biren
Singh aser tanga tongtipang
nisung aika aden.

Jalukbari constituency nung
Bharatiya Janata Party (BJP)
lennir Himanta den tokteptsipur
nisung 11 lir. Parnok rongnung
Assam Jatiya Parishad (AJP)
candidate Chittaranjan

Basumatary aser Congress
candidate Ramen Borthakura
na dena lir.

Himanta den toktepertem:

Niren Deka (Indian National
Congress), Ramen Chandra
Lahkar (Independent), Amit
Basfor (Rashtriya Janata
Party), Sadek Ali (All India
Trinamool Congress), Naba
Kumar Nath (Independent),
Bapi Aich (Bharatiya Gana
Parishad), Moinul Hoque
(Bharatiya  Rashtrawadi
Party), Makani Barman
(Rastriya Prajatantra Party)
aser Nathuni Das Republican
Party of India (A).

Jalukbari constituency nung
April 6, 2021 ni polling asiitsu.

CBI-1 Guwahati nung Railway Consumer Depot mita ao

Guwabhati, March 19
(Agencies): Mongulbarni CBI
telok kati stipokrem agiba NFR
ketdangsir ka apu aser tan
parnokisa Guwahati Railway

Station anasa Railway
Consumer Depot (RCD) mita
reprang.

March 16, 2021 ni Central
Bureau of Investigation (CBI)-
i Northeast Frontier Railway
(NFR) nung tongti ketdangsur
ka apu. Contractor ka indang bill
agizuktsu atema pai stipokrem
meshia agi.

NF Railway ketdangsurji
senior section engineer (C&W)

Swapnadeep Gogoi lir aser pai
nisung ka ket nungi Rs 1 lakh
stpokrem meshia agidang apu.

Dibrugarh nung aliba NF
Railway nung Mechanised
Railway Coach Cleaning mapa
dak sendakba bill agiziktsi
atema Gogoi-i sipokrem meshi.

CBI ketdangsurtemi Gogoi
indang office aser ki mita
aodang taitst aketba kulikaket
kar ngutetogo.

CBI teloki NFR ketdangsur
Gogoi ket nungi sen aika den
blank cheque aika ngutetogo.

Takim January ita CBIl-isa
Railways engineering services

nung tongti ketdangsir kati
company ka dang nungi Rs 1
crore stipokrem meshia agiba
atema apu.

Iba ken o dak sendakba nung
CBI-i Assam, Tripura, West
Bengal, Uttarakhand aser Delhi
kiibok tesem 21 tashi nung mita
ao.

Iba mapang CBI-i Rs 54
lakh tashi nguteta lias.

CBI-i ketdangsir MS
Chauhan apuba stlen deputy
chief engineer Hem Chandra
Borah aser assistant executive
engineer Laxmi Kant Verma na
apu.

Meghalaya Governor Malik-1aluyimertem pusemer

Shillong, March 19
(Agencies): Meghalaya
Governor Satya Pal Malik-i linlik
nung aluyimertemi lungkak aitba
pusema nungiter.

"Ni item aluyimertem
timtemba atema kanga temolung
shiranger" ta Meghalaya
Governor Satya Pal Malik-i ashi.

Paisa Centre nung BJP-i
aniba sorkari farm laws tasen 3
yangluba luts(.

"Azi ka astdanga
mangyimer saka aluyimer 250
sliogo, ajistaka shingaia
mangyimba melemsatep" ta
Governor Malik-isa ashi.

Delhi arrtsulen aluyimertemi
lungkak aitba ajanga Uttar
Pradesh, Rajasthan aser
Haryana state tem nung BJP-i
tamakok angutsi ta paisa ashi.

"Lungkak aitba sentong
yamai dang agiyonga ora

western UP, Rajasthan aser
Haryana nung BJP-i tamakok
angutsu" ta Malik-isa shisem

Ni iba menden (Governor)
nungi agien nunga lungkak
aitba aluyimertem pusemtsd, ta
paisa metetdaktsd.

"Sorkari ni parnok atema
timtem bentsir arur sura, ni
anentst. Ni Governor masi
yonga jembitsi" ta Malik-isa
ashi.

Arunachal sorkari air gun surrender abhiyan tenztikogo

Itanagar, March 19
(Agencies): Arunachal
Pradesh sorkari Lumdung
yimtsiing nung 'Arunachal
Airgun Surrender Abhiyan’
tenziikogo.

Iba ya arem shirurutem
kiimzika ayutsii nikjidong nung
tenziker.

Debeyar Socio-Cultural
Welfare Organisation-i
Department of Environment &
Forest pusema iba sentong

ayongziika agi aser nisung aika
aden.

Environment & forests
minister Mama Natung-i
sentong lapoktsi aser East
Kameng district nung alirtemi
air gun 47 agutsa.

Kilen, Rajo Gyadi-ia forest
department nem arem azii ana
tenla agutsa.

"Arem shiruru khasetba ya
manenra, tarutsii nung asen
chirnurtemi arem shiruru takim

mengudangtsi. Anungji onoki
iba ya oz0 yimtsling nungi
tenziker. Iba abhiyan ya state
ajungalen inyaktsii" ta Minister
Natung-i metetdakts.

NUbortemi bendanga
agutstba air gun temji forest
department indang museum
nung ayutsi, ta paisa shisem.

Minister Natung-isa sorkar
ketdangsir ajak dang air gun
yua ali nungbo agutsitsl
metetdaktsu.

dw 3itm asler
Bank of Baroda
W= | T

B

HIGH SCHOOL JUNCTION BRANCH
High School Junction, Vizo Commercial Centre,
Kohima, Nagaland- 797 001
Email: vjhigh@bankofbaroda.co.in

Assets yokdoktsi atema E-Auction Sale Notice.

Security Interest (Enforcement) Rules, 2002 nung Rule 6 (2) & 8 (6) nung aliba ama Securitisation and Reconstruction of Financial Assets and Enforcement of Security Interest Act, 2002 kiibok Immovable

Bank of Baroda, Secured Creditor nung Authorised Officer-i tstinglanglen agija aliba Secured Creditor indang mortgaged/charged kiojen tsiinglanglen agiija aliba account/s indang sentsiih atema
yokdoktsiiba osang ya public nem aser talisa Borrower (s) aser Guarantor (s) nem sangoktsr.
Tstinglanglen Borrower/s / Guarantor/s / Secured Asset/s / Dues / Reserve Price / e-Auction date & Time, EMD aser Bid Increase Amount osang tejangja agiija lir.

Rahul Gandhi-i stingolu ayimertem atema
special ministry ka tentettsi nangzik

March 19)

Congress lennir Rahul Gandhi-i Chabua tea estate nung
aluyimertem den kilemi chiyungba angur. (Dibrugarh,

Guwabhati, March 19
(Agencies): Congress lennir
Rahul Gandhi-i anogo anani
atema Assam nung niiboyimtsi
atema arua lir.

Hokolbarnii Rahul-i Upper
Assam kiibok Chabua tonga aru
aser idakji public sentong ka
nung jembi.

"Assembly election nung
sorkar akumtsl tashi ngura
Sadri oshi angazlktsu atema
tesayurtem anioktsu. Iba dakji
alia Assam nung stingolu nung
mapa inyaker kintem asoshi
special ministry ka tentettsu" ta
tand Rahul-i nangzik.

Prime Minister Narendra
Modi-i aniba BJP sorkari
tesiiba kiim pungu tsiingda
nubortem dang nangzikba
meinyaktsii ta paisa aitsu.

SALE NOTICE

FOR SALE OF IMMOVABLE PROPERTIES

“APPENDIX- IV-A [See proviso to Rule 6 (2) & 8 (6)]”

Sr/ Name & address of Borrower/s/Gurantor/s Detailed description of the Total Dues Date & Time | Reserve Price,| Status of Branch Property
Lot immovable property with known of E-Auction| EMDamount, | Possession Name & |Inspection
No. encumbrances Bid Increase | (Constructive/| Contact No.| date &
Amount. Physical) Time
1 [ Ms. Speedwell Allthat Part and parcel of Flat (2BHK)| Rs.1,98,73,459.16
Prop. Mr. Impa Longkumer, S/o Masatuba Longkumer, having built up area 1581 Sq.ft.| as on 30.09.2019 .
House No.1, Block No.1, Lower Chandmari Colony, Below Cross | bearing the Flat No. 6F-02 at First|  (inclusive of High School
Wonder Church, Kohima, Nagaland-797001 floor, 6th wing, Palm Spring| interest upto JUHQtIOH
Mr. Tenjuk Aier Apartment under property No. 6/2,| 30.09.2019) and | 27-:04.2021 Rs.55,00,000/- ) Kohima |22.04.2021
Slo Wati Aier, House No.123, Diphupar, Dimapur Sadar, Dimapur, | Mestripalya Jakkasandra, 7th| interest thereon | 100 pmto | Rs.550,000/- | Physical Branch. |10:00 am to
Nagaland-797112 Cross, 16th Main 4th Block,| together with 300 pm | Rs.1,00,000/- Contact No. | 3:00 pm
Mrs. Yangtila Longkumer Koramangala, Bangalore -34 in the Incidental 6000926316
W/o Mr. Impa Longkumer, House No.1, Block No.1, Lower Chandmari | hame of Mr. Impa Longkumer. Expenses, Cost,
Colony, Below Cross Wonder Church, Kohima, Nagaland-797001 Charges etc.

Date: 19.03.2021
Place: Bangaluru

Osang tejangja metettsii atema yimlibilema https://www.bankofbaroda.in/e-auction.htm and https://ibapi.in nung agtija aliba link nung reprangangma.

Bank of Baroda, HSJ Kohima Branch, Nagaland

Sukleshwar Basumatary
Authorised Officer

"Narendra Modi-i 'Make in
India' aser 'Startup India' tenziik
saka Chinese products dak
alaka India o Assam nung
product kecha mali. Saka onoki
Assam tstiingsem, mobile amala
ngunir. Ozl party-i Assam
nung sorkar kiimra, onoki Indian
products yanglutsi" ta paisa
metetdaktsu.

Slingolu nung mapa inyaker
kintem nem competitive exams
atema angati tuitions aser
education agutstsi. Onokisa
lanur lakh 5 nem mapa
agUtsiitst" ta Rahul-isa shisem.

Assam nung Congress-i
sorkar akiimba sulen ghonda 6
tsiingda slingolu mapa inyaker
indang anogoshia taa Rs 365
kimtsutst, ta Rahul-isa
nangzik.

Eastern Assam kibok
Doomdooma nung election
niiboyimba sentong ka nung
Rahul-i iba osang metetdaktsu.

"BJP-i Nagpur nungi Assam
madak yimsi stnur. Congress-
i Assamese nunger aginiba
ama Assam yimsu sindr. Iba
election ya Assam kimziktsu
atema lir" ta paisa metetdaktsd.

Prime Minister Narendra
Modi-i demonetization benokba
ajanga India rongsenkettsiing
tamendakdak raksatsiogo.
Demonetization ajanga lintk
nung small aser medium scale
industry aika shibangtsiisa akim
aser iba ajanga mapa manguba
khuret tulu adokdaktst, ta paisa
ashi.

MIJANG ATUBA LENDONG

agaland nung Tstingremi moatsiiba ali rongsentem
N rongnung ali telong nung aliba mijang (coal) ya ka
lir. Iba rongsen ya asen lima nung, talisa
Mokokchung aser Mon district-tem nungbo tenem agi
lenden kiima tua ayokba agi nisung karbo tajangzik tulu
ngua inyakba angur. Ajistaka, temoatsi nung lendonga lir
asunungji, ali telong tarokba-tarokba tua lua mijang bushiba
mapang nisunga asur aser tz mopong ajak menendakja
tashidak tapu balala poktetdaktsir. Aji oda, tan hopta
nungang Mangkolemba len mijang atudak ali telong nung
aliba miim tango metizikteti mijang atur nisung pezi tashi
asiba osangji asenok ajak asoshi taoksaktsu aser
tekiimdangtsi osang asiitsil. Atangji, asen lima nung asenok
alidak asenoki ngua mijang atur asiinungji, mijang atuba agi
asen meketa aliba arem koda samar aser ayong nung tzl
temeriik yima aliba koda menena akimer asenoki angur.
Iba jagi, joko asenok meketa aonba mopong yabo mijang agi
akiimba auyi tanak agi stinga lir aser ayong nung tzl ajak
miim akim nungji, ango akong kecha takiim meliteti
kiimogo. Iba ama asenoki ngua asen meketa asen takiim
samatsisa atalokba ajakji asenoki mebilemdangi rongsen
bushiba ajanga lir. Alima nung mapa aika asoshi mijang
nungdaker astinungji, mijang niingdaka bushir aika lir, iba
jagi asenoki tuteta ayoker. Ajistiaka, tang tashibo, asenoki
mijang tuteta ayokba nungi anguba tajangzik o mijang atuba
ajanga takoksa anguba na jenjangji medemdangra, tajangzik
dang nungibo takoksa anguba jenjang kanga agia tuluba
asadangtettsl. Aji oda, tang tashi nung asenok meyong
alushibo teniik agi ngua arem agi moapu kiimtstiogo aser
yangji joko kodanga ayi memeyitsi aser ayongnutem to
kecha temenungratsii maket, tzlla tateta ajemtstila masu
kimtsiiogo. Ibaji dang masu saka ali telong tupoka air
aslinungji, ashiko, tenemkong nung aliba yimtsing karbo
anenzilka alutstia akok. Iba tashiji nibortembo takoksa aser
lendong ajurutsiisa nisungtemi sen bushir saka item nung
jagi tajangzik anguba nungi nibortem ajangziktsiisa
kaketreju tajung lapokja anepaluba aser gari lenmang
yanglutsiba ama mapa tajung inyakbabo mangashir. Ali
telong nungi tutetba mijang dak ya miim tango tesashi lir,
anungji iba yagibo mijang atudak tesem nung dang masu
saka mijang bendena ayudak tesem nung tashi tzi mopong
menendaktsir. Mijang atuba ajanga ajuruba timtem,
lendong aser takoksatemiji liaka, mijang ya ronga electricity
adokdaktslr aser steel aser cement yangluba amala
industries tulutem nung amshir asiinungji, mijang ya kanga
ningdaker, anungji government-ia temelaba agja
tudaktsir. Atangji mijang ya matuang tajungba saka atutsiisa
kimra mapa inyakertema lendongi maitsi aser temeket
nunga tzi mopong aser ayongtem memenentsisa yimteni
tetuyuba agitsir kanga kiimdanga inyakdaktsitsula. Mijang
aturtemi tarutsi putu asoshi bilemja inyaktsitsiiba mapa
kaji, mijang tur yutsiba ali nungji kodanga ai memeyitsiisa
metoktsii, ano siingdonglidong meyiteta arem akimtsilsa
tangalen nungi ali tasen tua bener arua mijang atudang
raksatsiiba alijak ajungaji nembanga toktsdtsila. Alima nung
nisung shia takiim alitsi atema rongsen bushia mapa inyaktsu
tim, ajistiaka asen rongsen bushidang asen lima topur
raksatslisa aser tzii mopong menendaktsiiba ajanga
nisungtem timtem lendong ajurutsiisa inyakra, item
mapatem indangjibo khen bilemdangtsila. Asenokbo tajung
kaji, state government dang nungibo tajungba aser takangba
temzling ozling lateta nlibortem makoksatslisa arem, ayong
aser tzii mopong waztika yutettsiisa inyaktettsiibaji putu tatar
menden dak tashi lir, anungji ano tuluka makoksadang aser
yim tashi belentsisa timtem lendong agi memenepdang,
akok tashi yimteni pei pei lushi nung ali telong nung mijang
atuba maparen ya kanga stioki ia reprangdangtsiila aser teti
asoshi takoksa bener arutsitsiisa inyaka aliba mapatembo
memenudangsa nokdangtstla.

OLENMSABANG

TENSA DEN PETA CHUBATEM KAKET AZUNGBA

~ Dr. Temsuyanger, CTC, Aolijen

Okila
Iba ocet nung oniik ana tongmelang agi lemsatepner. Meziingbuba nung, kechiba tensa

den peta Laishiba azlingtsula? Aser tanabuba nung, | Chubatem 1-11 ya asen tensa den

peta azlingtsi merangba kaket ka, aser iba nung sendakba tongtibang onik kar iba kaket

nungi asenok den lemsatepner.

Kechiba Laishiba ya Tensa den Peta Azlingtsila?

Alima linik balala nung timtem aser terokong jenjang balala ajuruba ajanga par den
apet Tsiingrem O bushitsu Laishiba dangi meyiper; aser par tensa den apet Laishiba nungi
telangziiba tajung ngua, teimla tasen nguteta odaki. Anasatiba tatishitsi - South Africa
lima ya mapang talangka ala-ashiba timtem (talisa racism) nung liasu. Kodang temeteter
aser laishirtem-i par den apet Tstingrem O Laishiba nungi bushibtsi tenzik, ibai ajanga
par aiatai tia nungi niichiso ngutetba nung tuluka yari.

Tstingremi lemang balala ajanga meimchirtem den pei tensa den apet jembir, aser
item rongnung Laishiba ya lemang tongtibang rongnung ka lir. Tsingremi Laishiba ajanga
asen meimchir dang kechi shiner aseni aiben mangashir aser Laishibaji aseni kiset shiruru
ka metsiiba ama pei bilemba atslinga rateter. Anungji Tslngremi Laishiba ajanga asen
tensa den jembiba angashitsi asoshi, Laishiba dangi meyiptsila aser tenarong, teniik
aser temulungjang lapoktsila.

Meimchirtem otsl nung parnok timtem, aser terokong jenjang nung alidang Tsiingrem
dang ayimten; Tsingremi parnok den jembiba ajanga parnoki Laishiba lemang tasen ajanga
azlingtsll nguteta odaki. Item rongnung tensa den peta Laishiba aziingba ya-a ka lir.
Kechiaser iba ya ajanga, asen tensa den apet Tslingrem O-i kechi ashir, aji angatettsi
meranger. Lai bushiba ta astiba ya, aseni Laishiba kilemer ta masi, saka Tsiingrem-i kechi
shiner ibaji angashitsi aser angatettsii merangba dang ajar, kechiyong Laishiba ya
Tslingrem-i asen tamangertem den jembiba lemang rongnung tongtibang ka lir.

Laishiba ya asen tenik ajanga asen asoshi aziingtsila aser ratettstla. Arogo aser
tamangertem asoshi tamendakdak aser leniba ajokji Laishiba ya lir, saka arogo nung
Laishiba rateta aruba otstitem (biblical interpretation) ziingdangra, arogo nung shirnok
lenir liastl, parnoki Laishibaji rateta aru. Ano, alima yimsisiba nunga shirnok dak tashi
liasii parnoki Laishiba ya rateta aru. Kodang parnok mapatemji asenoki jung junga
shisadangdir, aiben par ajungtsi asoshi, aser par tsitsilen dang Laishiba ya teratet bushi,
aser yamaji niiburtem dang sayua aruba angutsi. Maneni alima otst hunga Laishiba ya
lokti kati, mesira niburtem kar-i par yimsisuba yaritsi aser ajungkettsi asoshi par
shisatsu aser sentong kija den apet teratet bushia aruba angutsi. Anungji, Laishiba ya
kar-i tashiyim tsttst amshiba angutsi, aser kar-i niichi asoshi teratet bushia niichiso
asoshi amshiba asenoki otsti nung angutsu. Talisa 19th century mapang meimchir kodang
shisatsll nung astingsashi tulu angu, meimchir-i pei shisatsii dak dang metaloker Lashiba
ya pei tangatetba tsitsu teratet bushia aruogo, anungji Laishiba ya mapang ka nungbo,
kaket mashi ka amai dang meimchirtemi angateta aser ziinga aru. Iba yongji, Laishiba
teratetba otsu (Biblical interpretation) nunga Laishirtem rongnung timtem aser
mangatetep ajangshia aruogo. Saka tani laishirtem tangatetba ya lir; Laishiba tashi-ji
(authority) meimchirtemi pei mulungba aser tangatetba nung mamshitsila. Laishiba ya
Tstingrem nungi aru. Shirnoki iba Laishiba zllu, Tanela Temeshi leniba ajanga parnoki
zUlu. Anungji, Laishiba teratet bushiba nung kong tamang (Faith) metenlir ibaji tai. Laishiba
tashi aser temeshiba (Holiness) teti alitslila aser Laishiba teratet bushiba nung Tanela
Temeshi (Holy Spirit) lenibaji metettstila. Aseni asen tensa den apet Lai bushiba nung
item tangatetba asem mesentoktsiila, mesira meyutsitsila, ajita mesira lendong tulu
asenoki ajurutsa.

Ano talisa, aseni angatettsuba kaji, Laishiba teratet bushiba nung, temalen alirtem
tangatetba tsitsi nungi dang masu (above), tetezl, rongsen akar mesira alima
yimsislrtem tangatetba nungi dang mast, saka Laishiba ya tekiboklen alirtem (below)
nungi azlingtsula. Koba tetezi, shirnok alima sobaliba/yimslstuba sentongtem balala
ajanga tashiyim agi tepetzik tia nung, timtem nung, aser ola madokteti yuja lir, par tia
tsUtsl nungi aziingtsiila. Idangji Laishiba ya kechi aji asenoki tali abensa-a aser jangja
metettsd.

Talisa Khristar arogo aika nung Khristan aikati Tstingremer sendong bushibaji pei takiim
aser Tsuingrem tslingda dang angateta lir, aser yamaji tesayuba agutsir. Au, ibai kanga
nungdak, kechiaser asen tamang tangatetbaji iba nungjagi tenzlktsula. Saka iba dak alaka
aseni asen sobaliba nung, loktiliba nung, yimsusuba aser rongsen ketdangsiiba nung,
item mapa ajunga nung Tstingremer sendongji aseni bushitstlla aser metettsila. Ibai
aseni odang meyutsutsila saka tali bushitstla. Tanl Khristantemi Tslingremer sendong
asen sobaliba, loktiliba, aser yimsusiiba nung tali bushitst aser angatettsii kanga nungdaka
aser rongdaka kiimogo. Iba tetezl, asen Khristantemi asen tensa nung, aseni
ajangshibatem (experiences) nungi Laishiba azlingtsila; tatishitst agi, alimar sentongtem
balala ajanga timtem mesira tashiyim kechisa asen dangi, mesira tangar ka dangi bener
aruja ali, item nungi nlichiso angutst asoshi Tsiingremer tutuyuba Laishiba nungi asen
asoshi aziingtsi lemang bushitsdila.

Sarasademba aser ano Tsuingrem kilemba lemang balala ajakji Laishiba aztingba
maparen balala lir. Saka item jagi aiben asen tensa den peta aziingtsi makoker, aser
itemji tensa balala den apet zilubatem asutsll akok, mestira item jagi Laishiba ya arok
aroka aziingtsil makoker. Tensa den Laishiba aziingba ya laishir aser niburtem kulemi
aziingba mapa ka lir, aser ibai ajanga laishir aser nlburtem kilemi lokti nung Laishiba
azuingba mapa nung lemang balala lapoka odaktstir, aser ibaji ajanga asen kija aser loktiliba
nung temelenshi bena arudaktsiir. Matt. 13:52 nung ashir, ? Anungji Yisui parnok dang
ashi, ? Anungji tezilur shirsa kotak yimli nutsiing kiimogo, pei akaba nungi tasen aser
tejen agitetba ki kibur ka mestker. Tensa den apet Laishiba aziingba ya formula mesira
tasadong ka mas(, saka iba ya yimya ka dang lir. Ibai shingai-a shisatetba ka masu, saka
linik balala aser tensa balala nung meimchirtemi par den apet Laishiba azlingba ajanga
iba ama aziingba inyakyim adokba lir.

(Maneni asting adok nung...)

Iba Olemsabang nung lemsaba ken-o aser shisatst ya iba ocet zuluri

bilemba ken-o ama taziingeri angateta agitsu mepishir

Arunachal nung Khristan yimts(ing ka rongdok; nisung ana asii

March 18, 2021 nl Arunachal Pradesh nung Tirap district kilbok Khristan yim- Longliang
nung ki aika rongdoker aliba noksa nung angur.

Itanagar (Arunachal
Pradesh), March 19
(Agencies): March 18,2021 n
Arunachal Pradesh nung Tirap
district kibok Khristan yim-
Longliang nung ki aika
rongdokba lendong nung nisung
ana ast aser nisung aika talidak
makai kiimogo.

Miao Arogo nung public
relations officer putir, Felix
Anthony-i, "Iba lendong nung
aslrtemji ka arrshi kiim 65
shiranger tambur ka aser ka
arrshi kiim pez tetsiir chanu ka
lir. Ki arongba mapang nung
jena mouteti tena rongset,” ta
metetdaktsu.

Miao nung tongti putir,
George  Pallipparambil-i
Khristantem dang Longliang
yimdaklirtem atema
sarasademjang aser teyari
agujang, ta mepishia metetdaktsu.

Osangbener den jembidang
Antony-i, yimdak ki 136 rongdok

aser nisung 500 dak tema
talidak makai kiimogo, aser
parnok timbaka Catholic
Khristantem lir, ta metetdaktsu.

""Mi lendongji koma tenziikar
memetet. Ghonda ana tslingda
ki aika rongdok aser iba mapa
nungji  akimli  piyong
sensakertemi aazikba ajak
mitsi kiima rongdokogo," ta
putirisa metetdaktsu.

Iba lendong nung nisung ana
asli saka tesiilen ang nisung kwi
shi asll mes(ra yiruar jangjatsu,
ta yimdaklir kari metetdaktsu.

Lanur lenir, Sethok Thinyan-
i, nisungtemi kidang nungi
osettsuset agiziktsi atema
mapang mangu, ibayongji
osettsuset kecha mekimziktet;
yimdak kitemji aou aser azil agi
timba yanglu aser Kiji kanga
anasatepa asiiba agi ki aika
arong, ta metetdaktsu.

"Iba yim ya kanga teziilen
aliba agi tzi enseptsi atema fire

department gari mapang shidak
nung maruteti liasi. Mi lendong
nungsa kim piyong chiyungtsi
atema riziinga aliba tslk ajak
rongdokogo," ta Thinyan-i ashi.
"Mi lendong ajanga takoksa
angurtemji mi lendong nungi
jenbuba kibongtem kidang
jenoka lir," ta paisa metetdaktsu.
Mi lendong nung takoksa
angurtemi chipo-aonpo, suki,
chiyungtsii  aser sioshi
nungdaker, ta shia putiri
Khristantem dang takoksa angur
kibongtem yaritsii mepishi.
Tongti putir, Pallipparambil-
i, "lba lendong ajanga takoksa
tulu anguba atema kanga jashir.
Ni ajak dang peii akokba agi
Longliang nung alirtem yaritsu
mepishir,"” ta metetdakts.
Paisa Arogo kiibok social
service wing danga tang
rongdak ningdak balala agi
takoksa angurtem yaritsl
mepishiogo.

Pope Francis-i Myanmar nung rara anentsi mepishi

March 19, 2021: Tang
Myanmar nung sepaitemi
longkak aitertem nokdangtsi
atema tashiyim amshiba,
longkak aitertem aika
khasetba, samaba aser apuba
mapang nung Pope Francis-i
Myanmar nung rara anentsu
aser ken o jembi tenziktsi
mepishia metetdaktsi.
March 17 nu lokti den
jembidang Pope Francis-i,
"Tejashi nung ano maneni ni
Myanmar tensa atema
jembitsisa akimer, talisa
lanurtem atema bilemtsdr,
kechiyong linik nem teimla
agija parnok takiim aika
samadar,” ta metetdaktsu.
Tawa Myanmar nung
Kachin nunger 'nun' sister Ann
Rosa Nu Tawng-i gari lenmang
nung apudaker sepaitem dang
testinep nung longkak aitertem
dak injang mekhaloktsitsi
meslra meyirutsutsii atema
mepishiba atishia jembidang
Pope-i, "Ni-a Myanmar nung
aliba yimti lenmang nung ali
nung apudar rara anentsi

atema mepishir. Ni-a ki teka
mekanger ken o jembitsi
atema mepishir," ta
metetdaktsu.

Pope Francis-i, "Azu tokshi
ajanga kecha melemtettsd,
anungji  ken o jembi
tenzuktsila," ta ashi.

United Nations, meimchir
temeden telok balala, putirtem
aser Khristan organizations
aikati Myanmar nung sepaitemi
nuburtem anema tashiyim
amshiba aitstiogo.

February ita tatembanglen
Sister Nu Tawng-i tasu itta
sepaitem ajurua jembiba atema
nisung aikati la nem
tenlngsang agija, la ya
yimjung tatishitst sayur ka lir,
ta shiogo.

February 1, 2021 ni
Myanmar nung sepaitemi
democracy lenirtem apuba
sulen niburtemi longkak ait
tenziker tang tashi nung Pope-
i Myanmar tensa atema
pezuben jembiogo.

2017 kim Pope-i Myanmar
semdanga lias.

Myanmar nung tashi tulu
aliba- Buddhist Monks'
Association-ia sepaitem dang
longkak aitertem anema
tashiyim mamshitsii saka ken o
jembi tenzlktst ayongziikogo.
Buddhist Monks' Association-
isa sepaitemi tai maket
nisungtem reshikangshiba aser
tepsetba aitstiogo.

2007 kim nunga Buddhist
monk temi sepai yimsusiba
anema Saffron Revolution
tenzika liaso.

Myanmar nung sepaitemi
sorkar atsiingdokba aser
democracy lenir, Aung San Suu
Kyi apuba sllen nuburtemi
longkak aita arudang March 17
tashi nung nisung 180 dak tema
tepsetogo, nisung 2,000 dak
tema puogo aser aika yiruogo,
ta Assistance Association for
Political Prisoners group-i
metetdaktsu.

UN investigators team katia
Myanmar nung nilburtem dang
sepaitem anema tarutsii nung
ken o akatsu atema kuli
bendenang, ta metetdaktsliogo.

ANOGO ABEN TSUNGREM DEN
TEMULUNG TULU TOMA

Anungji Toma shiba dang chakrep chir ta ajar, pai pei
medemer nutsiingtemdang ashi, "Pa den asitsiisa asenok
odi!" (Yohan 11:16)

Laishiba nung Toma indang shisemba Lai tekong kar nung
angutsu, saka pai shilem agibabo anaben dang. Kaji pai Yisu
shia aruba indang tentk kuli agi jangjanuba, aser tanabubaiji
Yohan 11:16 nung Yisu den takim bendanga agutsttsi
mulunga aliba.

Toma indang metetba ajak agi pai Yisu shia aruba nung
rataba indang dang metet, saka nitsiing rongnung
temulung tulutibajibo Toma aliba asenoki memetet.
Kechiaser, pai Yisu asoshi pei takim bendanga agutsitsu
mulunga liastl. Kodang Lazar shiranga aliba osang aru, Yisu-
i Lazar ajurutsii atema Betani-i onl, saka natsiingtemi
songtema ashi, "tawato-ang Yihuda nungeri ne dak lung
agi aonts( liast; aser nabo ajaki tanaben oniir no?" (Yohan
11:8). Saka Toma-i ashi, "Pa den asutsutst asenok odi." Toma
ya terata nisung masu, saka ochi hung temulung tulu, aser
amangli amangerbo mechioki bendanga agija amanger ka.
Anungjiang, Yirusalem nungi pila-a talangtiba lima India
tashi arua Yisu osang tajung sangdongba agi takiim sama
masil no? ne takiim nunga Yisu asoshi bendanga agltsuba
Toma tanela ama kar ma? Toma ama ochi nung temulung
tulu, aser amangli amangerbo mechioki bendanga agtija
amanger kaka sudi.

SARASADEM
Temeim Oba Toma ama tasi tait tanela kii nema kua. Na
asoshi nia bendanga agutsir. Amen

Canada nung Covid ozling alema
Inyaksang Pastor chioktstia akok

March 19, 2021: Coronavirus
wara anema tenokdangba anema
inyakba agi Canada nunger
pastor ka puer tang tepuokdak lir,
aser tan hopta pa chioktsiisa
akok, ta Bodhbarnl pa indang
attorney temi metetdaktsi.

Edmonton coronavirus dak
sendakba public health telatetba
anema inyakba atema February 16,
2021 nii Royal Canadian Mounted
Police-i Edmonton, Alberta nung
aliba GraceL ife Arogo nung pastor,
James Coates pua liastl.

Coronavirus dak sendakba
nung tenokdangba alema
GraceLife Arogoi aiben lokti
adenshia tektlem sentong agi,
Tenla kidang nisung pilar mamen
aser mask magi, aser ibaji
coronavirus anema
tenokdangbatem alema lir, ta tai
tongloktsi.

Public Health Act kiibok Pasor
Coates nem tai tongloktsu, iba
stilen pa bail nung chioktsii atema
Tenla kidang tekiilem sentong
tagi, ta ashi saka maneni tekiilem
sentong agiyonga aru.

Coates atema jembitsir
Justice Centre for Constitutional
Freedoms (JCCF)-i, tai
tongloktstrtemi ken o ajak
agientsii melungogo saka Public
Health Act kiibok ken o ka
magientsii ta shiogo, ajistiaka
telatetba kecha makai pastor

chioktsu, ta metetdaktsu.

"Pastor Coates-i pa mapa
nungi anentsiila ta RCMP mesura
court-i ashiba telatetbaji kanga
tai. Telatetba kecha makai pa
tekaraba nung chioktsi aser
maneni GraceLife Arogo nung
pa pastor inyaktsi onoki imlar,”
ta Justice Centre Tir, John
Carpay-i metetdakts.

"May ita nung onok okadaki
(court) aotst aser sorkar dang
tamangba yimsu temeden,
testinep nung adenshiba aser
jembibaji  public  health
tenokdangbatem alema siira kuli
agujang ta takhangba agutstsu,™
ta paisa shisem.

May 3 nungi tenzika Stony
Plain nung Pastor Coates anema
ken o angadangtsii.

Tamalen Edmonton Court of
Queen's Bench Justice, Peter
Michalyshyn-i, GraceL.ife Arogo
nung Pastor Coates ji ken o
mangadang tashi tepuokdak
ayutsu; May 3 nungi May 5 tashi
Stony Plain nung aliba Alberta
Provincial Court nung iba ken o
angadangts(, ta metetdakja liasu.

Tamalen Pastor Coates-i
affidavit ka ajanga, wara anema
tenokdangba benoka tekilem
sentong magitsti tuyubaji local
Arogo ka tashi aser Kibuba Yisu
Khrista indang tematiba tashi
anema lir, ta metetdakja liasu.

LATTER RAIN REVIVAL TELOKI MANENI

SARASADEMTSU AYONGER: T.KEN. 18 & 19.

Yakum 2020 kum alima tetsubutsu wara tesashi agi meimchirtem

longpanger tepsetyonga aoba to koda tulu liasu. Aser asenokia

item to angudang aser angashidang koda ratamata agi sunger ali,

hao, asenoki tematiba Tsungrem Yisu khrista dak jenok aser maneni

Pa dang nuksu yima sarasadema arudagi yamaji asen Naga lima

nung aser alima miemchirtem madak Pa takok aser tesunep

agutsuogo anungji asentenshia Pa nem tenungsang agutsutsu

mapangji tang lir.

SARASADEM ONUKTEM:-

1. Tsungremi wara tesashi nungi kumzuka ayuba atema
tenungsang agustudi

2. Asenok sarasadem langzuba atema tenungsang agutsudi.

3. Sarasadem ajanga asenok longjema kumdaktsuba atema

tenungsang agutsudi.

Ano Pai asenok kumzuka ayutsu, iba atema tenungsang agutsudi.

5. Asenokia Pa atema kechi inyaktsu mangdang meshia
sarasademdi.

b

Tayonger tenung nung
Rev. Kari Longchar
Rev. C. Teyong Kichu.

OLONG PAITEP # 5758 AO OSHI ANGAZUKDAK:

TANU ANGAZUKTSUBA OJANG

Amet
(v.) Chipo nung tzu dang enoker chiyongtsi
mendaktsuba (cooking in plain Wdteg)
..n.. . * Ojalai alu nung bonglashi kanga junga amet.
Asen
(2.) Bongdang nung chiyongtsii mendaktsiiba
(Cooking in bamboo container)
s Lanurtemi ayong nung ango bongsen
kanga junga asen.

Rong nung nurse inyaker Violet(

. . Constance Jessop-i ‘Titanic',
‘Britannic' aser '‘Olympic' rong

. asempronlga nung nurse ama inyaka
senziiogo. Mapang balala nung, lai

.-- - item rong asem nung senziidang,
1911 kiim Olympic rong ya HMS

. 16 Hawke ta niuingja agutsuba British

warship ka den tstktep. 1912 kim

TIPLEN M April 10 nii Southampton nungi New
1. Balaka - (5)|2. Hal str inyak @ York yimti tashi 'Titanic' rong
6. Aika shirangba - (4)|3- Aor tening ka - (6) a0
7 Tar tatsii - (6) 4. Ali telungi talangka lur - (5 ayamesoa Orr anogo pungo slen
9' Nentrer b 4y|5- Tebang kenyongi maztioker - (4) iceberg ka nung tsiikshiba ajanga iba rong tziiyim telungi ayi aser 1916 kiim 'Britannic
- render ja E’_‘_SO - 8. Ken atema anenzikertem - (5) rong ya 'underwater mine' ka nung tstikshia apokba stlen tzilyim telungi ayi. Ajistiaka
10. Sen latettstba ~ (D9, Toktepa noktak - (5) item rong lendong ajunga nungi la takiim kiimziika aru. Violet ya 1887 kiim Argenting
11. Tangar kupokksnr - (:) 10. Sen - (6) nung aso aser Titanic rong nung senztiba mapang la arishi kiim 24 liasti. 1971 kiim May
14. Lon nung inokba " ®)11. Benjong agi -® 5 nii Suffolk, England nung Violet temulungjang agi mapa meinyaki akiimba stilen I
15. Tz4 ayimdak - (4)|12. Telung nung riziinga ayu - (4) iba.akiimli nunai ila oadok
16. Ajok - (5)|13. Tebang nung enok -4 gp i
OLONG PAITEP #5757 TELANGZUBA SUDOKU # 5800 TELANGZUBA # 5799
TIPLEN : LANGTSUNGLEN : 113 2
1. Aben, 4. Artst, 7. Lisem, 8. Liwa, | 1. Aruli, 3. Balala, 5.Suwar, 6. Belem, 7 8|2 9
9. Sarasadem, 12. Aket, 14. Mangu, | 9. Sijak, 10.Aonung, 11. Dokan,
\15' Anlint, 16. Ango. 13. Tinu. ) 1 8 514
31719
417 |2 9 3|9
TENUNG : ODIBEN ( ) 9 ° 6
KUM :5 5 112
Anogo : 20 March 3 119
Talidak : Old Showuba 2|4 718
Happy birthday ODIBEN
Tstingremi ODIBEN arishi talang den takim OJANG LUTEP #5345
temoatsu aser takok nung len aniang ma
- Temeim Odi Noknok, Oya Tutu & Oja, Oba | ) ENASI ) | I I I I |
TGAANR JHHEEER
NGDABO LITTTT]
MEITEM SEEEEEN
AYUNMESER LITTTTTTT]
AKSA JEEER
NGATAR LITTT ]
GIBNUNO SEEEEEEE
EIMTEM LTIl
Q. India nung Sarasvati ayong ya ajanga ayimer.
— NEAGIR LTIl

A.Haryana B.Rajasthan C. North Gujarat D. All the above

: _ OJANG LUTEP TELANGZUBA #5344
(Taruba adok nung onoki langziitsi)

VASHI ADOK TELANGZUBA : 2020 TAMAJUNG NUNG MASU SAKA TAJUNG NUNG TOKTEPBA
JAGI ALIMA AINER

TAN HOPTA ATEMA - KOMA SULA ?
Q. Municipal aser Town Council nung tetsiirtem menden asoshi menden 33% shiteta yutstitsi
melena political party shia 33% tetstir candidate shim nunga koma stila?

Olong 20 shinung March 19, 2021 tashi nung iba telangziiba ya onok dangi (e-mail - tiryimyim@gmail.com) :
(SMS - 9856121232 / 9436072422) : (WhatsApp - 7005723372 / 8729995804) : (tiryimyim.in) ajanga yokang. Telangziibatemji taruba Honibarni adoktsutsu.

INDIA  OSANG

New Delhi, March 19, 2021: Uttarakhand Chief Minister, Tirath Singh Rawat-i tetslirtemi jean
longpant teshisa aija jembiba stlen Hokolbarnl Connaught Place, New Delhi nung Delhi
Pradesh Mahila Congress ziingsemtemi Chief Minister anema longkak aitba noksa nung angur.

AluyimbaoziingtemanemaMarch 26 ntialuyimertemiliniik mokdangts(i

New Delhi, Metstremi/
March 19 (Agencies):
Hokolbarni aluyimertem tentet-
Samyukt Kisan Morcha
(SKM)-i Holi benjung mapang
nung Centre sorkari benokba
aluyimba oziing tasen anema
ano longkak tesashiba aittsu, ta
metetdaktsu.

March 26 ni 'Sampurna
Bharat Bandh' atema SKM-i
lokti tentet aika ajurua
jembiogo.

Osangbenertem senden ka
nung jembidang Ganganagar
Kisan Samiti nung lenir, Ranjit
Raju-i, aluyimertemi longkak
aitba tenzliker ita pezi ajungni-
March 26 ni linuk tesem
ajungalen mokdanga longkak
aitba mapang nung dokan aser
shishilembaba tesem ajak

ghonda 12 tashi shibangtsu, aser
March 28 nil longkak aitertemi
aluyimba ozing kakettem
rongdoka longkak aittsu, ta
metetdaktsu.

Raju-i, "Anepdang 6:00 ako
nungi tenzilka longkak aittsu
aser aonung 6:00 ako nung ang
tembangts, iba mapang nungji
dokan aser shishilembaba tesem
ajak shibangtsi. Holi benjung
nung onoki aluyimba oziing
tasen asem kakettem
rongdoktsii. Sorkari angateta
aluyimba ozlng tasem
asemprongla agientsl, aser
onok nem MSP agutsltsu ta

nangzika teziluba nung
agutsatsi imlar," ta
metetdaktsu.

Aluyimer lenirtemi ashiba
agi, March 26 ni SKM-i

longkak aittsii ayongzikbaji
shishilembartem  unions,
Rashtriya associations, workers'
unions, agricultural workers
unions, transporter associations,
teachers' associations, lanur
tentettem aser kaketshir
tentettemia pusemtsiu ta
metetdaktsiiogo.

"Onoki item ama sendenji
state jenjang nunga ayongzika
amentsu meranger, kechiyong
onoki linik tesem ajaklen
longkak aittsu," ta aluyimertem
lenir, Purushottam Sharma-i
metetdaktsu.

All India Kisan Sabha
(AIKS) lenir, Krishna Prasad-i,
aluyimertemi anogo 112 tashi
longkak aita aruba ya takok tulu
ka lir, aser ano tesashiba
longkak aittsi, ta metetdaktsu

Ki tonga arua ration agtitsiiba scheme Centre- nokdanger; AAP

New Delhi, Metstremi/
March 19 (Agencies):
Hokolbarni Delhi nung Aam
Aadmi Party (AAP)-i aniba
sorkari, Delhi sorkari kishiziing
tashi arua ration agutsiiba
scheme Centre sorkari
nokdanger, ta aitstiogo.

Tawa Centre sorkari Lok
Sabha nung National Capital
Territory of Delhi (NCT) Bill
(Amendment) 2021 benokba
stilen AAP aser BJP na tsiingda
aitslitepba mapang nung AAP-
i iba osang ya metetdaktsu.
NCT Bill ya agiziika oziing
kimra Delhi Lieutenant
Governor nem tashi tulu
agUtsUtsu aser sorkar tashi
ajema akimtsu.

Osangbener den jembidang
Delhi Chief Minister, Arvind
Kejriwal office ajanga, "Centre
nung BJP-i aniba sorkari Delhi
sorkar indang doorstep delivery
scheme anenja atar. Delhi sorkari
tenzlikba scheme ya ajanga linlik
yimtiba nung niburtem nem
kishiziing tashi oa jang agttsttsu,"
ta metetdaktsu.

Tamalen Kejriwal-i aniba
sorkari, doorstep delivery
scheme ya March ita
tatembanglen nungi tenziiktsi
sentong lir, ta metetdakja liasu.

Takim Delhi Secretariat
nung Republic Day anogomong
sentong nung jembidang Chief
Minister, Kejriwal-i iba scheme
indang metetdakja liaso.

February 20, 2021 ni Delhi
sorkari Targeted Public
Distribution System (TPDS),
National Food Security Act,
2013 kibok 'Mukhya Mantri
Ghar Ghar Ration Yojna'
(MMGGRY) scheme vya
sangdonga liasi. MMGGRY
scheme kubok ata aser jang
Kishiziing tashi oa agutsutsd.

Republic Day nii jembidang
Kejriwal-i, Delhi nung ration
card alir ajaki iba scheme ajanga
tajangzlk angutsu; aser iba
scheme atema register asutsi
asoshi TPDS beneficiaries-i

tenling  agutsitsila ta
metetdaktsu.
Delhi nung PDS

beneficiaries lakh 17 lir.

Dharmapuri district, March 19, 2021: Tamil Nadu assembly election ana nung lia Hokolbarnii
Dharmapuri district nung Dravida Munnetra Kazhagam (DMK) lenir, Udhayanidhi Stalin-i
DMK candidate tem atema nuboyimtsiidang tangokba noksa nung angur.

Denmark PM-i India semdangts

New Delhi, March 19
(Agencies): Taruba ita tomlen
Denmark Ato kilonser, Mette
Frederiksen-i India semdangtst;
India nung coronavirus wara
prok tenziikba silen tang
mezling bendang linik nung
tongti lenir kati linlk
semdangtsu.

Yakiim Denmark Ato
kilonser aser India Ato kilonser
Modi na video conferencing
ajangabo senden mena liasu.
India aser Denmark na tsiingda
"Green Strategic Partnership"
lir, anungji lai India semdangba
mapang nung linik anapronglai
"green & climate-friendly
technologies™ nung rangloker
jembitsu, ta killem sangdong ka
ajanga metetdakts.

Takim kim tatemlen India
Ato Kkilonseria Denmark
semdanga 2buba India-Nordic
summit nung adentsq.
Tesusabuba India-Nordic
summit ya 2018 kiim Sweden
yimtiba, Stockholm nung mena
liasu.

Denmark nunger company
200 dak temai India nung aliba

sector aika nung invest asur,
item sector rongnung shipping,
renewable energy, environment,
agriculture, food processing
aser smart urban development
densema lir. Ano kiilen tang
Denmark nung India nunger
company-a 25 shi lir.

Tang tashi nung India-i
Nordic linik asem - Denmark,
Sweden aser Finland den video
conferencing ajanga senden
menogo, aser item senden nung
technology, clean energy aser
coronavirus wara atema jembia
liasu.

Coronavirus wara mapang
nung Denmark aser India
naprongla nungi foreign
ministers' level nungbo lintk
semdangtepogo, ajisliaka wara
mapang linlk tongti kati danga

mesemdang.
Bendang linik nungi tongti
kati  tesusabuba India

semdangbaji- yakim February
ita nung taoba Myanmar Tir, U
Win Myint liast; pai February
26-29 anogotem nung India
semdangba mapang Agra aser
Bodh Gaya na semdanga liasu.

New Delhi, March 19, 2021: Hokolbarni Rajya Sabha
Chairman, M Venkaiah Naidu leniba nung Budget senden
amendang tangokba noksa nung angur.

Kamal Haasan-I MNM pur manifesto saya

Chennai, March 19
(Agencies): Hokolbarni
Coimbatore nung actor aser
Makkal Needhi Maiam
(MNM) party tongti lenir,
Kamal Haasan-i par party
indang manifesto sayaogo;
manifesto nung
tenangzikbatem rongnung
tetsirtem nem skill training agUja
sen aazukdaktsutst densema lir.

Yakim December ita nung
Haasan-i, "Skill development
training agutsiiba ajanga kidang
tetsirtemi ita shia sen 10,000
nungi sen 15,000 tashi aatettsu,
aser onoki iba dangji kiningtsar
nem sen agutsiba, ta masu
saka taa agutstba ta ajar," ta
metetdakja lias.

Anogo ishika tejaklen Tamil
Nadu nung tongti party tem-
ruling AIADMK-i party
manifesto nung tetstirtem nem
ita shia sen 1,500 agutsutsi
nangzlk aser opposition DMK-
ia tetsurtem nem ita shia sen
1,000 agutsutsi nangzlkogo.

MNM manifesto
metetdaktsiidang Haasan-i, iba

ya kidang kinlingtstrtem nem
sorkar senpong nungi sen
agutsutsi atema masi, saka
tetsurtemi kidang nungi sen
aaziktsl atema parnok nem
maongka tapet agutsutsi atema
lir, ta metetdaktsu.

Item ama mapatong ajanga
senotsu tsutsu sorkar khuret
maliba dang masli saka
tetsiirtemi pei sempet amshia
inyakba ajanga sen
aaziktetts, ta paisa shisem.

Electricity, distribution
corporation, transport ama
departments nung takoksa tulu
ngudar, aser ibaji ajanga state
rongsenkettsiing kongshir, ta
shia pai, transport corporations
nung inyakertemji
‘shareholders' kiimdaktsiira ibaji
ajanga sorkari ketdangsiba
enterprises nung tajangzik
kanga angutsu, ta metetdaktsu.

MNM-isa constituency 234
kiibok yimtsiing shiai tangar
dak memetaloki litettsti atema
inyaktsi aser Micro Small &
Medium Enterprises nungita
yaritsl nangziika lir.

noksa nung angur.

Mitkartemi February 1 nl tashiyim amshia sorkar atsiingdokba anema
Hokulbarnti Yangon kiibok Thaketa jila nung longkak aitba mapang
khen asoshi yangluba barricades nung longkak aitertem atsiika aliba

Naypyitaw, Metstremi/
March 19 (Agencies): Mitkar
tashi amshia February 1 ni
sorkar atstingdokba anema
nokdaker nisung teku tashi
Myanmar sepaitemi
Hokulbarni khaset, ta astpila
sentong agitslir aser osangtem
ajanga ashi, aser kasa mapang
Indonesia-i kidanger linik dang
aziidokshia anener democracy
tanaben bener arutsl ajungshi.

Pua aliba lenir, Aung San Suu
Kyi busemer temi longkak aitba
ajemreptsitsii meranga mitkar
aser police temi azlidokshi tasa
balala amshir, saka ibaji ajanga

longkak aitba manener aser jila
balala nung nitsing timba
adenshia yimtong nung jajar.

Linuk tiyonglen Aungban jila
nung longkak aitertemi lenmang
shibanga aliba lapoktsii meranga
rongrong adoka alidak security
forces temi injang khaloktsd, ta
osang ajanga ashir.

"Atsll ama yanglua aluba
agientsu security forces temaru
saka nuburtemi nokdang aser
injang khaloktsu," ta tendk kuli
alir kati telephone ajanga
osangbener danga ashi.

Aungban nung aslpila
sentong agitsur ketdangstir kati

ashiba agi, iba tesem nung
nisung tenet astl aser ka anasa
aliba Kalawa jila nung mozi
kidangi anir oa yangji asu.

Northeast tsitsii Loikaw jila
nung longkak aiter ka tepset, ta
Myanmar Now news portal
ajanga ashi, aser Yangon jila
nunga injang khashishia liasu,
saka nisung asliba osangbo
mali.

Mandalay yimti, linuk
tiyonglen Myingyan aser Katha
jila aser anidoklen Myawaddy
jila tem nunga longkak aiter
liast, ta osangtem ajanga ashir.

Iba rongrong adoker tang
tashinung nisung 233 tepsetogo,
ta Assistance Association for
Political Prisoners activist group
ajanga asadangteta lir.

Antolen liniktemi Myanmar
nung mitkar tashi amshia sorkar
atsiingdokba aitsir aser
azldokshi anena Suu Kyi
chioktst akhanger. Asia nungia
Indonesia-i anir lintk kari
tangatetep kati arutsu asoshi
yaritsu ashi saka March 3 ni
regional meeting nung lenmang
kecha mongutet.

Linuk ter aliba Association
of Southeast Asian Nations
(ASEAN) ajanga mapang
talangka nungi ziingsem lintik
telungziik nung tebilemtst aliba
nung teka maitsu tangatetba
nung arur, saka Myanmar
timtem ajanga iba tangatetba ya
tanaben asadangshitsi yimya
balala ajanga sayur.

Magufuli ajungbena astiba stilen Tanzania nung tir tasen shim

Tanzania Tir John Pombe Magufuli astiba stlen Dar es
Salaam nung aliba State House nung Tanzania tir tasenba,

Samia Suluhu Hassan-i oath

of office agiogo.

Dar es Salaam, Metsuremi/
March 19 (Agencies): John
Magufuli ajungbena asiiba
stilen Tanzania nung ost tantk
agi jembila, Vice President
Samia Suluhu Hassan ya iba
linilk nung tetslrtem rongnung
tir mezingbuba inyaktsi
Hokulbarnl nangziktepogo.
"Ni, Samia Suluhu Hassan-
i ochishia alitst aser Tanzania
constitution wazika ayutsi
aser yangji shia aliba ama
inyaktsi nangziker," ta
Hassan-i commercial capital,
Dar es Salaam nung sentong

ka agidang tongtipang
nisungtem  matsingdang
nangzik.

Tir ka ama niburtem den
meziingbuba jembidang arishi
kiim 61 tain leniri Magufuli

asuba atema anogo 21 mang
ayimtsli aser March 22 aser
March 25 ni public holiday
alitsu, ta ashi. March 25 ni

asir Magufuli tasimang
aremtsu.
Tang kati ka dak tai

tongloktsltsii mapang masi
saka teka amteper Tanzania
yangertsi asoshi tejakleni
aotsula, ta lai ashi.

"Nenok den jembitsi asoshi
anogo tajung masu, kechiaser
ki molungjang nung ziibu lir. Ki
wadang nung zungzlktepba
dang nungi khenyongi balaka
tanU tenangziktep agiogo.
Tematiba office asoshi
mangyima ni tenangziktep
agiogo," ta lai Hokulbarnep
10:00 ako (par mapang) nung
tenangzikba agir ashi.

Tir Magufuli ya hopta ana
dak tema yimjak nung mongui
lia arur Bodhbarni sorkari pa
temolungjang tashidak agi
stiogo ta sangdongba silen
Hassan ya tir mendeni ato.

February 27 ni nungi
tenzlika Magufuli yimjak nung
manguba ajanga pa temang
manem alitsu stdi, ta niiburtemi
angatet aser pa dak COVID-
19 menaogo, ta olulu adok,
saka Kketdangsurtemi pa
meshiranger, ta shia aru.

Tir office nung lia slra
tanuingba kimsik ya tatong tiri
tenziktsi, ta Tanzania
constitution nung shia lir.
Magufuli ya 2015 kiim meziing
tir shimtet aser taoba kim
October ita election agiba
mapang kiim pongu kimsuk
tanabuba asoshi maongka
nguteta liasu.

Kilem party pur den shisa
lemsatepba silen tir tasenbai
pa/la deputy ka shimtsu, ta
constitution nung shia lir, aser
iba ya National Assembly nung
shilem 50 dang tajemba aliba
vote ajanga shimtsd.

Bendang linik nung jenoka
alir opposition lenir Tundu
Lissu-i tir ya COVID-19 agi
as(, ta shijen ashir.

Hassan ya yimtenren nung
tetsiing ajemoker kiim 20 shi
arudang local government
nungi national assembly
tongtet.

Indonesia Tir Joko Widodo-i
Myanmar  mitkar dang
democracy tanaben

arudaktsutst aser azudokshi
anentsl takhangba agUtsiiogo.

"Nisung astiba majurutsi
asoshi Myanmar nung tashiyim
amshiba tangsa anenang ta
Indonesia-i ajungshir,” ta
Widodo-i ashi.

"Nuburtem kumziika ayutsi
ya tongtipangtiba teinyaktsi
asltsula. Indonesia-i
jembishinitsi  ajungshir,
democracy tanaben lidakts(tsi
aser yimjung alitsi asoshi
tekeratiba nung angateteptsi
ayongzuker."

Myanmar mitkar lenir
General Min Aung Hlaing-i
region nung defence tekolakpur
den Brehostibarni video
conference nung dena lias,
aser ibai sorkar tashi rakziikba
stilen bendang lintik balala den
senden nung adenba
meziingbuba alitsi.

Iba senden nung Indonesia
indang armed forces tekolakba,
Hadi Tjahjanto-i Myanmar
tensa indang suoki ia bilemba
ashi, ta Indonesia mitkartemi par
website nung ashi. Indonesia
mitkartemi kiim aika par linik
nung yimsi sila aru, saka
yimtenren nungi meshi meshia
atslingziika ao.

Singapore-ia mitkar tashi
amshia sorkar atstingdokba aser
longkak aiter tepsetba anema
ola adoka lir.

Hokulbarnt Myanmar sepaitemi longkak aiter teku khaset

Singapore mitkar tekolakba,
Lieutenant-General Melvyn
Ong-i iba senden nung
Myanmar tensa ya kangasa
majung lir, ta ashi aser tashiyim
amshiba nungi pila alitsi
ajungshi, ta Singapore defence
ministry ajanga ashi.

Geneva nunga UN human
rights mongintemi tashiyim
amshia ki-o-jen aziingdokba,
tapi agi nisung apuba aser
tepsetba aija liast. Nisung
meimchir anema mapa
tamajung inyaker atema
bendanger sorkari tapet mera
agitsi asadangtsula, ta parnoki
ashi.

European Union-i Myanmar
armed forces indang business
nung tenlik yoker tenokdangba
agUtsutst renema lir.

Nobel Peace Prize angur
arishi kiim 75 tain Suu Kyi ya
mitkartemi sorkar atstingdokba
stllen pua lir aser lai stipokrem
amshi aser danga mapa
tamajung inyak ta tai tongloktsu,
aser item ken o nung la aitslra

yimtenren nung shilem
magidaktsutsi aser tepuokdak
ayutsu.

November 8 niU agiba
election nung ashikilak mapa
inyak, ta mitkartemi aitsr, kong
Suu Kyi'er teloki takok ngua
liast, aser electoral commission-
ibo apet-asong makai election
agitetogo, ta ashir. Mitkartemi
election tasen agitstl nangziika
lir, saka anogo lateta mali.

CentralMexico nung telungpuri nisung 13 khaset

Toluca, Metsiremi/March
19 (Agencies): Central
Mexico nung temesepba miim
mozii shibelener telok kati police
garitem mita atar amakba
mapang state police officer ti
aser prosecution investigator
pongu tepset, ta ketdangsurtemi
ashi.

Brehostibarnu State of
Mexico nung ozling amshir
nisung 13 tepsetba ya 2019 kiim
October ita nungi tenzlika tani
tashinung ozlng yanglur
mapang ka nung tepsetba
rongnung timtiba alitsi. 2019
kiim October ita anasa aliba
Michoacan state nung miim
mozi shibelener telok kati mita
atar state police officer 14
tepseta liasu.

Lendong atalokba tesem
nung tangokba noksatem social
media balala nung prokshiba
nung police indang gari ka den
mejangjaba gari ka injang agi
khasar liasii aser police
tasiimang kar lenmang nung
aser kar gari telung nung lias.

Coatepec Harinas kibok
Llano Grande area nung
aniingdang security personnel
convoy nung oziing alema
temesepba miim mozi
shibelener telok sudi ta
temolung melemi bilemertemi
amak, kong sepaitem patrolling
senzua liasi, ta State of
Mexico indang security
minister Rodrigo Martinez-

Celis-i ashi.

"lIba lendong ya Mexico
nunger state asoshi ain adoktsu
mapa ka lir. Asenoki tashi aser
ozling teyari nung telangziiba
agutsitsd,” ta minister-i
osangbener dang ashi.

Mexico State nung yimtiba
ama jila tulu liaka, oziing benoka
amshitsu makokba tenemtem
aser tang lendong atalokba
amala tesemtem agi stinga lir.

Iba lendong atalokba tesem
ya Mexico City southwest
tsuitsu aser Toluca yimti south
tsutsu mile 40 shi pilar lir.

Mexico indang National
Guard militarized police aser
armed forces temi ali nung
aser tayimtsi nungia iba
lendong agutsurtem bushiba
mapang lir.

Iba lendong nung mapa
tamajung inyaker nisung kwi
tepset mesilra yirua aliar
mejangja, mesira lintk nung
temesepba miim mozi
shibelener telok tulutem dena
ali asti maliar memetet.

Iba jila ya Ixtapan de la Sal
tesem anasa lir, koba Mexico
City nung alirtem asoshi
niingtugu tesem ka lir. Saka iba
tesem ya Taxco yimti amala
den anasatepa lir, kong
Guerreros Unidos gang aser
Jalisco cartel aser Arcelia
gang lungjemer mapa tamajung
inyaker, ta ketdangsirtemi
ashir.

Longleng nung Poshan Pakhwada 2021 tenztiktsliogo

Longleng, MetsUremi/
March 19, 2021 (TYO):
Brehostibarni (18.03.2021),
EBRC Hall, Longleng nung
CDPO, Longleng, Longlang
Luckpan-i Poshan Pakhwada
2021 tenziiktstiogo.

kiibok renemba mapatong takok
angutsli asoshi AWWSs ajak
dang tanaben bendanga
agutsishitsi aser meranga
inyaktsi ajungshia lias.
District coordinator,
Longhong Phom-i, mozi aketba/

tongtibangtem aser maparen
balala atema amshiba nung
jembiogo. Poshan Pakwada
sentong shilem ama, CDPO
office temekit aser Angawadi
centre tem nung mozl aketba
stingdongtem temoktsiiogo, ta

Iba sentong nung, CDPO vyangluba slingdonglidong sangdong ka ajanga
Longleng-i, Poshan Abhiyan (Medical plants) indang metetdaktsu.
Yimtslng tenet nung THEMATIC training agiogo

Mon, Metsuremi/March 19,
2021 (TYO): Ukha, Yakshu,
Khenjenshu, Changnyu,
Yonghong, Yaphang aser Yei
yimtsiingtemayimjema FY 2020-
21 atema NSRLM Angjangyang
Block, Mon-i THEMATIC
training ayonga agiogo, ta

sangdong ka ajanga metetdaktsu.
Iba training sentong ya
March 5, 2021 nungi tenziik aser
March 18, 2021 nli tembang.
Block Programme Manager
(BPM) A. Khumba den iba
Block indang Thematics Area
Coordinators asem IBCB,

SISD aser FI agi achaayanga
iba sentong ketdangsia agi.

Anogo 14 tashi ayonga agiba
training nung Community Cades
(CCs), SHGs indang lenirtem
aser Village stakeholder tem
denogo, ta kasa sangdong nung
shia lir.

ADC Chingyak dentepilasentong agi

Longleng, MetsUremi/
March 19, 2021 (TYO):
Brehostibarnl (18.03.2021)
ADC Office, Tamlu nung ADC
Tamlu mapa yutsisang
Chingyak Konyak den tepila
sentong agiogo.

Tamlu sub division nung
inyaka aruba mapang,
telongjem nung inyaksangshia
aser nungitba atema Chingyak
Konyak-i nlburtem aser

administration dang pelaba
metetdaktsu. Terenlok maparen
balala indang nung jembiba
mapang pai, Administration-i
anir Sorkar tentet balala aser
lokti tsiingda longjemer inyakba
tanela lir asuinung, iba Sub-
Division nung terenlok atema
takoktst lenmang aika lir, ta
ashi.

Kasa sentong nung
Longleng DC-i ketdangsirtem

dang kati ka lenji oa amalitepa
inyaktsi aser maparen tuluba
takok ngua inyaktsu asoshi
ajungshia liast. Lenla ajunga
nung terenlok alitsil atema paisa
sentong nung adener ajak
ajungshiogo.

Head DB Namsang,
L.Phongdau, DB Nyemyu aser
UDA, Tingpai nungeri iba
sentong nung jembiogo, ta
sangdong ajanga metetdaktsu.

Terms and Conditions: -

01/03/2021.
Kohima- 797001.

Education, Kohima.

©

GOVERNMENT OF NAGALND
DIRECTORATE OF SCHOOL EDUCATION
NAGALND: KOHIMA

ADVERSTISEMENT

1. Educational Qualification: Highest class read should be indicated (along with all supporting
documents i.e. ST/Indigenous/ Birth Certificate/ Aadhaar/ 2 Nos of recent passport photos.
2. Age Limit: The candidates should no be less than 18 years or more than 35 years of age as on

3. The application should be addressed to the Principal Director, Directorate of School Education.

Last date of receipt of application shall be 0704/2021
Submission of incomplete documents shall be summarily rejected.

Preference shall be given to the indigenous inhabitants of Longleng District.

Interview shall be conducted on 14042021 from 10 A.M onwards in the Directorate of School

Kohima dated the th March 2021

NO. ED/EST/GR-IV/APPT/DEO-LLG/2013-14 In compliance to the Hon'ble Gauhati high Court: Kohima
Bench Judgement Order Dated 06-11-2019 of W.P © NO.6 (K)/2017 applications are hereby invited 1
(one) post of Peon in pay Matrix Level-1 at Govt. High School Yongnyah under the establishment of
District Education Officer, Longleng.

LANLIA

Aso: 30.10.1930 Asl: 11.03.2021

Ochi tamang nung ajemalu taremzik nung Tsiingrem tenziiker
ozl tebuti Lt. J.Temsu Aier (Mongsenyimti Compound), arishi kiim
91 buba nung kidang aser Hospital nung manemi alidang aser
Tslingremi pa testnep nung iba lima nungi 11th March, 2021
anogo nung anir oa kinungertem lepkhumong mapang ajak nung
Dimnapur nung aliba sensopur aser tembartem, yimtak
sosemdangsem aser sensopurtem, bendang balala nungi
tembartem, arogo aser lokti balala nungi shirnokisa aria bilema
temeim nung niiken-belem jenti agia niibu, rongsen, shisatsi aser
testinep o agi yariogo, adianutem ajak dang nenok teyari balala
ajanga onoki iba ast khuret koktetogo ni ta kanga dang temulung
nen-nena pelaba onok tsiingdong arua meshitet nung iba zulu
ajanga lemsateper.

Asen Temoatsur Tsuingremi Arogo, Lokti aser kija kibongtem
ajak molamoshia moajangma ta onoki sarasademtsur.

- Kinungertem.

DIMAPUR DISTRICT AO PENSHIONER’S
TELONGJEM SENTEP SENTONG

Anogo: March 22, 2021 Mapang: 10:00 am
Tesentepdak : DABA Town Fellowship, Khermahal
Onuk: Anu talui tanela renema alitsu.
Tastrtem bilemtetba mapang: President, DDAPT

: Wt. K. Imtila Jamir
: Wb. Lepzlk Jamir, Treasurer

Menden

. Sarasademtsl

. Nungdak Mapang
. Temeja ken ka

A WN R

: Wb. Temjen Aier, Khermahal
(Lake view)

: Dr. Merennungba (10 mins)
Ex-President, DDAPT

&)

. Tayongzikba o

6. Onik Jembir : Wh. Lipok Jamir
Pastor, Diphupar Ao
Baptist Arogo

7. Tatem sarasadem : Wh. Pangjung

(Nepali Kashiram)
TEMETETTSU:

1. Sentep mapang SOP shitak amshits(.

2. Aor pensioner ajak kirep arutsii mepeshir.

3. Sentep temer telok siingo ajemba mapang alitsu.
4. lba sendong asoshi ajaki sarasadema atadi.

'ModernBeeKeeping' nung seminarkaagi

Phek, MetsUremi/March 19, Investigator AICRP (HB&P),
2021 (TYO): Vebazu Runguzu ICAR Prof. & Head of
Nasa Village, Phek nung, Department Entomology,

Admit card shall be issued on 09/04/2021.

sd/-
(SHANAVAS. C) I1AS
PRINCIPAL DIRECTOR

. \ISSIONARY TESAYUR NUNGDAKER I

Dimapur Ao Baptist Arogo Plain Karbi Mission Field nung Plain Karbi Mission English School atema
Missionary Tesayurasemi.e. Graduate Tesayur ana aser Warden ka niingdaker. Anungji, tejangrarnibu-
iteklipoklenagljaaliba criteria nungapplication den ne indang documentsaser CVarogo office

nungagutsutsimepishiametetdaktsur.
SI. No. | Post Vacancy No. of Vacancy Minimum Qualification
1. English Tesayur 1 Graduate (Preferably English Hons)
2. Science 1 B. Sc.
3. Warden 1 Class 12
(Boys Hostel) Preferably Theologian

Mr. ImnatoshiLongkumer
Mission Director, DABA

Temetettsikar lira, Mission Director den tongteprateptsumetetdaktsdir.

Contact No: +919436003553 +919856001234
email : imnatoshi7é@gmail.com
10th April 2021 tashi application agiziiktsu.

Sd/-
REV. I. WATI
PASTOR,
Dimapur Ao Baptist Arogo.

Mongolbarni (16.03.2021)
'Modern Bee Keeping' nung
seminar ka ayonga agiogo. Iba
seminar sentong ya "Modem
technique and update training on
beekeeping and its healthy
Products" omen nung ajemdaker
agia lias(, ta sangdong ka ajanga
metetdaktsu.

Iba seminar sentong ya
Zanubu Hill Development
Organization, Vebazu Runguzu
Village, Phek District ajanga
ayongzik aser (DHO) District
Horticulture Officer Phek-i
senotsu teyari agutsi.

Iba sentong nung, District
Horticulture Officer, Phek,
Senkalemba menden liasu.
Phek Bee Professional AICRP
(HB&P) SASRD, NU, Ngukho
Yalietsu-i 0 meyiper
(interpreter) ama shilem agi.

Shisalen sayur, Principal

SASRD NU, Medziphema
Campus, Dr. H.K. Singh-i,
Nagaland aser India nung
ninang metstiba indang training
tasa tasen dak sendakba
tongtibangtem lemsatep; aser
Scientist, AICRP (HB &P)
Department of Entomology
SASRD NU Medziphema, Dr.
Avinash Chauhan-i, ninang
tajung metstuba den mojitzl
agiba indang tesayuba agtsi
aser mojitzu temertk aser
memerikba indang
tongtibangtem seminar nung
adenertem dang metetdakts.

Kasa sentong nung, ninang
metsurtemi shisalen sayur tem
den sensaksema liasu. Iba
seminar sentong nung Chozuba
aser Chetheba tesem nungi
ninang metsir 20 aser
aluyimertem aruagi denogo, ta
sangdong ajangasa metetdaktst.


mailto:imnatoshi76@gmail.com

Tokyo Olympics atema Sharath, Sathiyan,
Manikaaser Surthirthanunger qualify siogo

New Delhi, Metstremi/
March 19, 2021 (Agencies):
Brehostibarnu, Doha kiibok
Asian Olympic Qualification
asayamung asayaba mapang,
India Table Tennis team-i junga
shilem agia toktepba sulen,
Tokyo Olympic berths atema
asayar pezl tashi qualify stiogo.

India nunger table tennis
asayar tejen, Sharath Kamal-i
tan Olympics nung pai
peziibenbuba shilem agitsi
asoshi maongka nguogo.
Qualification asayamung nung
Kamal-i Pakistan nunger
Muhammad Rameez madak
takok angu.

South Asia group nung tebur
kija round-robin tanabuba
asaya nung Sharath Kamal-i
11-4, 11-1, 11-5, 11-4 agi
Rameez tsukdaktsu. Iba asaya
minute 22 nung tembang.

Tebur Kija mezling round-
robin nung Kamal-i 9-11, 13-15,
11-5,11-7,12-10, 9-11, 8-11 agi
kulem India nunger
Gnansekaran Sathiyan makok.
Rameez madak Kamal-i takok
anguba ajanga pai tanabuba
jenjang tongtettsi maongka
angur aser takiim July ita nungi
tenzlika asayatsi aliba Tokyo
Games atema pa ayong ayonga

qualify stiogo.

Sathiyan, shiba India nunger
tebur table tennis asayar
rongnung jenjang temba nung
lir, Doha nung final round-robin
nung Rameez madak takok
anguba sdlen, iba group nung
temaba jenjang tongteta Tokyo
Olympics atema qualify sliogo.

"Sathiyan den toktepa junga
asayaogo, saka ni kar nung
aibelena asaya aser pai ki
tashimait tem ajiteta asayaba
ajanga pai iba asaya koktet.
Rameez den  kodanga
masayadang aslnung, ni tera
arendaka asaya liasu. Ajistiaka,
mezling game ishika sulen, ni
kil tasa nung temulung lema
asaya aser iba den kilemi ni
aibelen masutsi asoshi kii sasa
azlioka asaya," ta Sharath-i
ashi.

Arishi kim 38 tain Sharath-
i, 2020 kim Covid-19 tensa
ajanga asayamung ka nung
danga shilem magiteti aruba
stilen, tan iba asayamung nung
takok anguba ya ni asoshi
anistingzik tulu lir," ta ashi.

"March 2020 nungi
meimlaba aika ataloka aruogo.
Oman asayamung nunga ni
junga asaya takok angu aser
asaya yimyatem tajungba

melenshia hopta ana silen,
Thailand nung qualification
asaya atema ni renema liasu,
saka ajungbena dang maparen
ajunga athitstisa kiimadok. Kii
career nung ni ranking
tajungtiba ajangzlkteta lir aser
takiim iba asayamung nunga
junga asaya tenzilkba atema
anisuingzuk tulu nguogo. Takiim
Olympics densema ni peziiben
buba qualify asur alitsll, saka
iba Olympic Games nung ni
tajungtiba asayats(
temulungtetba lir," ta Sharath-i
shisem.

Kasa Qualification
asayamung tetslr kija asaya
nung, India tsur rank tanabuba
jenjang nung alila, Sutirtha
Mukherjee-i kilem India tsir
Manika Batra madak 4-2 agi
takok ngua Tokyo Olympics
atema qualify stiogo. Iba asaya
akokba siilen, Games nung lai
mezling shilem agits
terenemba lir.

Commonwealth Games
nung gold medal takok angur,

Manika Batra-a Asian
qualifiers, Doha nung rank
temaba tongteter asayar

tanabuba ama qualify asiiba
stilen, Tokyo Games atema
jenjang ka ajangziktetogo.

India 0DI squad nung Yadav, Natarajan, Pandya aser Krishna nunger denogo

New Delhi, Metstremi/
March 19, 2021 (Agencies):
England den taruba One-Day
International (ODI) series asaya
asem atema zungsem 18 India
squad nung Karnataka nungi fast
bowler Prasidh Krishna, Mumbai
nungi batsman Suryakumar
Yadav aser Baroda nungi all-
rounder Krunal Pandya nunger
aniokogo, ta sangdong ka ajanga
metetdaktsu.

Hokolbarni, India squad
nung asayar tasen aniokba
osang ya BCCI ajanga
metetdakja liasu.

Iba ODI series ya March 23,
2021 nungi tenzlktsi aser asaya

asempronlga Pune nung
asayatsu.
India nunger bowler

Thangarasu Natarajan-a fitness
Test ajangzuktetogo aser
Ahmedabad nung India aser

England tsingda T20
International peziibuba asayaba
mapang team nung pa dena
asayaogo. Natarajan, shibai
Australia tour nung India atema
junga asayaogo, aruya aliba
ODI squad nung pa denogo.

Natarajan, shiba Australia
tour atema meziingbo net bowler
ka ama aniok, India-i Australia
madak T20 series akokba
mapang, pai junga asayaogo
aser Brisbane nung Test
asayadanga pa nem maongka
agutsu, kong meziing innings
nung pai wicket asem agi.
Natarajan-i International cricket
asaya nung ajemoker kiilen nungi
Test 1 (wicket asem), ODI 1 (
wicket 2) aser T20ls 3 (wicket
6) tashi asaya lir.

T20l pezibuba nung
Suryakumar-i half century
yangluba atema ODI squad

nung pa zungokogo. Iba asaya
India-i run 8 agi England
kokogo. India atema
Suryakumar-i iba asaya nung
meziing shilem agia liasu.

Ano kiilen, Krunal-ia T201 18
tashi asayaogo aser Item asaya
nungi pai run 121 yanglua aser
wicket 14 agiogo.

India ODI squad nung Virat
Kohli (Captain), Rohit Sharma
(vice-captain), Shikhar
Dhawan, Shubman Gill,
Shreyas lyer, Suryakumar
Yadav, Hardik Pandya, Rishabh
Pant (wicket-keeper), KL
Rahul (wicket-keeper),
Yuzvendra Chahal, Kuldeep
Yadav, Krunal Pandya,
Washington  Sundar, T
Natarajan, Bhuvneshwar
Kumar, Md. Siraj, Prasidh
Krishna aser Shardul Thakur
nunger dena lir.

March 19, 2021

Mokokchung Inter-Ward Football Tournament ayonger Youth Association Marepkong (YAM)
0 Mokokchung nung alir Liverpool Fans Club (mena alirtem) tsiingda exhibition match
asayaba mapang tangokba noksa nung angur. Iba asaya nung YAM-i goal 3-1 agi Liverpool
Fans Club madak takok ngua liasti. YAM nungi goal agutstrtemiji; Lanuakum, Tiakumzuk &
Rongsenwati aser Liverpool Fans nungi goal kaji Jungshimanen-i agutsiu. Mokokchung,

Ato Kilonser Modi dang kanga pelar: Chris Gayle

New Delhi, Metstiremi/March
19, 2021 (Agencies): Jamaica
dangi Covid-19 Vaccine yokba
atema West Indies nunger cricket
asayar mongin Chris Gayle-i India
aser Ato Kilonser Narendra Modi
dang pelaba metetdaktsi. Video ka
ajanga Gayle-i iba osang lemsatep
aser iba video ya social media
sabang nung prokshidar.

"Jamaica nem Covid-19
Vaccine tenlaba atema India Ato
Kilonser, India sensopurtem aser
India Sorkar dang pelar, iba
maparen ni pelashishia agizuker
aser kangasa pelar, nenok den
yakta ajuruteptsi,” ta video nung
Gayle-i lemsatep.

India Sorkar indang 'Vaccine
Maitri' mapatong tawabangba
kiibok, tesendaktep tajung aliba
linlik ajunga dangi India-i Covid-
19 vaccine agutstidar. Hombarn,
India ajanga yokba Covid-19
vaccine ya Jamaica-i agiziikogo.

Ano kilen, Jamaica dangi
Covid-19 vaccine yokba atema
West Indies cricket asayar Andre
Russell-ia Ato Kilonser Modi dang
pelaba metetdaktstiogo.

"India Ato Kilonser Narendra
Modi aser India High Commission
dang kangasa pelaba metetdaktsur.
Covid-19 vaccine tonga aruogo
aser iba atema onok pelaseter. Iba
tesashi wara ya yakta stishia orr
taoba ama alima ajunga nung
niiburtem pei pei wadang takok
ngua tenzlikshiba angutsti yongya

atar,” ta Russell-i lemsatep.

India Sorkar mapatong ngua
Jamaica niburtemi iba ya
pelashishia agiziikogo aser iba
inyakyimajanga India aser Jamaica
tslingda tesendaktep tali dang
akangshitsir. Iba maparen ni
pelashishia agiziiker aser asenok
ajak iba tesashi wara nungi
kiimziika alitsu asoshi
kiimdangshia kisi," ta Bodhbarni
video ka nung Russell-i iba olen
lemsatep.

India-i Covid-19 vaccine
50,000 tashi yokba atema Jamaica
Sorkari India dang pelaba
metetdaktsiiogo.

"India Sorkar ajanga tenlaba
AstraZeneca vaccine dose 50,000
indang meziing shipment tani
anlingdang tonga aruogo. Kanga
dang niingdaka aliba vaccine tenla
agija onok nungita yariba atema
India Sorkar aser niburtem dang
onoki pelaba metetdaktsr,” ta
Twitter ajanga Jamaica Ato
Kilonser, Andrew Holness-i
lemsatep.

Maneni, April 9 nungi tenziiktst
aliba IPL 2021 cricket asayamung
atema Punjab Kings nungi asayar
Gayle India-i arutsi sentong lir.
Royal Challengers Bangalore
atema Gayle-i asayaba stlen, 2018
kiim pai Kings XI Punjab telok
nung aden. lba asayamung nung
opener ama Gayle aser Rahul nati
shilem agia asayaba cricket fans
temi mamateter.

ISSF World Cup: Divyansh aser
Babuta na 10m air rifle final-i iogo

New Delhi, Metsturemi/
March 19, 2021 (Agencies):
Hokolbarni, ISSF World Cup
asayamung nung Tokyo
Olympics atema guota ngur alir
Divyansh Singh Panwar aser
Arjun Babuta nati pei pei tata
asaya takok anguba siilen, tebur
10m air rifle final atema
tenaprongla qualify stiogo.

Karni Singh Shooting Range
nung "60-shot qualification"
tetoktepba nung, arishi kiim 18
tain Panwar-i point 629.1 tashi
ngua jenjang trokbuba tongtet;
kasa mapang 2016 ISSF junior
world cup bronze medal angur,
Babuta-ia point 631.8 ngua
jenjang tasembuba
ajangzlktetogo.

Tena dak alaka, iba
asayamung nung kilem India
nunger Deepak Kumar-ia kanga
toktepa asaya, saka pai point
626.4 dang ngua jenjang 12buba
nungang tembang.

Iba asaya nung South Korea
nunger Taeyun Nam-i point
timtiba - 632.1 ngua temaba
jenjang tongtet; kasa mapang
Israel nunger Sergey Richter-i
point 631.8 ngua jenjang
tanabuba ajangzlktet.

2019 kum April ita Beijing
World Cup asayamung nung
10m air rifle toktepba mapang,
India nunger Divyansh-i silver
medal angudang pai Olympic
guota ngua lias(.

World No.1 Divyansh,

shibai takiim kiim tetenziklen
National shooting trials - men's
10m air rifle asayamung nung
tangar asayartem amokbanger
shilem agiogo, aruya aliba
Tokyo Games nung pai India
atema medal takok angutsi
teimla tulu lir.

Jaipur nungi Panwar, shiba
arishi kiim 12 aslidang nungi
shooting asaya tenziik, New
Delhi nung Deepak Kumar
tawabangba kiibok pa training
agiogo.

Arishi kiim 22 tain Panwar-
i taoba asayamung Junior
category nung junga asaya lir
aser senior category nung pai
shilem agitsi tejangraba tulu lir.
Iba den kulemi, senior category
nung asayatsisa pa dak sempet
tajung aliba sayuogo aser
qualification nung pai kodanga
10 teklibok mengudang.

World no. 2 Croatia nunger
Petar Gorsa aser Hungary
nunger shooting asayar mongin
Peter Sidi nati iba asayamung
final nung qualify astitsu asoshi
point peria mengutet.

International Shooting Sport
Federation World Cup nung
India contingent nungi ziingsem
57 densema linik 53 nungi
athlete 294 agi shilem agidar.
Lockdown sulen, linik aika
densema ayongba meziing
asayamung nung item athlete
yagi Olympics nung qualify
asUtst atema toktepdar.

BILEMDANGANG

"Pei sempet junga amshiteterbo
ajaki sapur.”

